
VATAN  UCHUN,  MILLAT  UCHUN,  XALQ  UCHUN!

Samarqand shahridagi Bog‘ibaland 
mahallasida “Anjir sayli” bo‘lib o‘tdi. 
Bu sayil avvalgilariga o‘xshamadi. 
Tadbir qaysi jihatlari bilan o‘zgacha 
bo‘ldi? 

- Birinchidan, sayil ushbu mevani yetishtirishni 
ommalashtirish, yo‘qolib ketayotgan noyob turdagi 
anjir ko‘chatlarini ko‘paytirishga xizmat qilmoqda, 
- deydi viloyat hokimining o‘rinbosari Rustam Qo-
bilov. – Masalan, bugungi tadbirda bog‘bonlarimiz 
tomonidan yangicha, in-vitro usulida yetishtirilgan 
6 oylik ko‘chatlar bepul tarqatilyapti. Bir paytlar 

bunday ko‘chatlarni faqat erta bahor yoki kech 
kuzda ekib parvarishlashimiz mumkin edi. In-vitro 
usulida yetishtirilgan ko‘chatlarni ayni  paytda, 
yozning jazirama kunlarida tomorqamizga o‘tqa-
zsak ham ko‘karib ketaverarkan. Yana bir ahami-
yatli jihati sayil bugungi kunda turizm maskaniga 
aylangan Bog‘ibalanddagi anjirzorda o‘tkazilyapti. 

Anjir saylida mahalliy sayyohlardan ko‘ra xorijlik 
mehmonlarni ko‘proq uchratdik. Ular orasida 
Turkiya, Xitoy hamda Fransiya davlatlaridan kelgan 
sayyohlar ko‘pchilikni tashkil etardi.

- O‘zbekiston, xususan, Samarqandga sayo-
hatimiz “Anjir sayli”ga to‘g‘ri kelganligi bizni juda 
xursand qildi, - deydi fransiyalik sayyoh Vanessa 

Lhuillier. – Bu yerda bizni kutib olgan o‘zbeklar
ning mehmondo‘stligiga qoyil qoldim. Ular bilan 
dildan suhbatlashdik, anjir bog‘lari tarixi haqi-
da qiziqarli ma’lumotlarga ega bo‘ldik. Ayniqsa, 
mevalarni daraxtdan uzib yeb ko‘rishning gashti 
boshqacha, juda mazali. Biz tomonda ham anjir 
yetishtiriladi. Faqat uning rangi qoramtir. Bu yerda 
turli rangli va ta’mli anjirlar bor ekan. 

Sayilda qatnashganlar anjir va undan tayyorlan-
gan sharbat, murabbo, grekcha gazak va boshqa 
taomlardan tatib ko‘rdilar. Mutaxassislar tomoni-
dan mahorat darslari tashkil etildi. 

To‘lqin SIDDIQOV,
Baxtiyor MUSTANOV (surat).

Yig‘ilishda davlatimiz 
rahbari ishga joylashishni 
hisob-kitob qilishdagi ka-
mchiliklarni tanqid qildi. Bu 
yilgi 231 ming oliygoh bitiruv
chisidan 125 mingi ish topdi, 
deb hisobot berilayotgani 
bilan ishli bo‘lganlarning 42 
mingi o‘zini o‘zi band qilgani 
aniqlangan.

Har bir talabani oliygohda 
o‘qitib, mutaxassis qilib tayyor-
lash uchun davlat yiliga 25-30 
million so‘m sarflamoqda. 
Lekin to‘rt yil oliygohda o‘qib, 
diplom olgan yoshlarning 
yarmidan ko‘pi kam malaka 
talab etadigan ishlarda band. 
Shuning uchun bundan buyon 
bitiruvchilarni ishga joylashda 
o‘zini o‘zi band qilganlik ino-
batga olinmasligi belgilandi.

- Endilikda “Yangi O‘zbekis
ton” universitetining baholash 
tizimi oliygohlarda ham yo‘lga 
qo‘yiladi, - dedi Prezidentimiz 
Sh.Mirziyoyev. - Moliyalashtir-
ish oliygohlar to‘plagan bal-

lariga qarab amalga oshiriladi. 
Bunda oliygohlarga bitiruvchi-
lar bandligiga qarab 40 ball, 
ilmiy tadqiqotlar uchun tarmoq 
buyurtmasi va mahsulotini so-
tishiga 30 ball, ilmiy salohiyati, 
tan olingan xalqaro jurnallarda
gi maqolalari uchun 20 ball, 
tadqiqotlar uchun jalb qilgan 
mahalliy va xorijiy grant uchun 
10 balgacha beriladi. Masalan, 
Qarshi texnika universiteti jami 
ballarning 85 foizini to‘pla-
sa, bu yilgi byudjetdan beri
layotgan 78 milliard so‘mga 
qo‘shimcha 20 foizlik bonus 
beriladi. Agar 56 foizdan kam 
to‘plasa, keyingi o‘quv yiliga 
moliyalashtirish qisqaradi.

Albatta, mutasaddilarga 
reyting mezonlarini ishlab 
chiqishda oliygohlarning har 
tomonlama imkoniyatini hi-
sobga olish topshirildi.

Shuningdek, videoselektor 
yig‘ilishida Prezidentimiz yana 
bir tashabbusni ilgari surdi.

Endilikda abiturientlar 5 ta 

oliygohdan birortasiga kirol-
magan bo‘lsa, lekin to‘plag-
an bali boshqa oliygohdagi 
to‘lmagan yo‘nalishga to‘g‘ri 
kelsa, shu oliygoh rektori 
ularni kontrakt asosida qabul 
qilishi mumkin bo‘ladi.

Bu davlat va xususiy oliy-
gohlar o‘rtasida raqobatning 
rivojlanishiga xizmat qilishi 
ta’kidlandi.

Bundan tashqari, rektor-
larga qo‘shimcha kontrakt 
summasini tabaqalashgan 
holda belgilash vakolati 
beriladigan bo‘ldi.

Davlatimiz rahbari ilgari 
surgan muammolar asosli 
bo‘lib, endi oliy ta’lim muas-
sasalarida mavjud kam-
chiliklar o‘z yechimini topadi. 

Shavkat HASANOV,
Samarqand agroinnovatsiyalar 
va tadqiqotlar instituti rektori, 

professor.

Яқингача ҳовли уйлар 
жойлашган маҳаллаларда 
ободонлаштириш, 
кўкаламзорлаштириш ва 
коммунал хизматлар билан 
боғлиқ муаммоларга ҳашар 
ёки ёлланма ишчилар 
орқали ечим изланарди. Бу 
узоқ муддатли, тизимли ва 
самарали ечим эмаслиги 
маълум эди. 

Шу боис ўтган йил маҳаллаларда 
“Маҳалла сервис компаниялари” фаолияти 
йўлга қўйилди. Бу компаниялар маҳалла-
нинг санитария ҳолатини яхшилаш, кўча-
лар ва ариқларни тозалаш, кўчат экиш ва 
уларни парваришлаш, шунингдек, комму-
нал тармоқларни таъмирлаш, чиқиндиларни 
саралаш ва ташиш хизматларини шартнома 
асосида амалга оширишни ўз зиммасига 
олади.

Ўзбекистон маҳаллалари уюшмаси ви-
лоят бошқармаси масъули Шоҳруҳ Аҳро-
ровнинг маълум қилишича, вилоятдаги 16 
туман ва шаҳарда шундай сервис компа-
ниялар ташкил этилган ва улар тажриба 
сифатида аҳолига 24 турдаги хизмат кўрса-
тишни бошлаган.

Хўш, бу тизим қандай самара беряпти? 
Жомбой туманидаги Гулистон маҳалла-
си мисолида саволга жавоб изладик.

– Маҳалламиз туман марказида жой-
лашган бўлиб, 3350 нафардан зиёд 
аҳоли яшайди, – дейди маҳалла раиси 
Жамшид Мирбобоев. – 726 хонадон-
нинг 578 таси ҳовли уйлардан иборат. 
Кўп қаватли уйларга хизмат кўрсатувчи 
бошқарув сервис компаниялари самарали 
фаолият олиб бормоқда. Аммо ҳовли-

ларда жойлашган хонадонларда аҳоли 
коммунал ва ободонлаштириш соҳасида 
турли қийинчиликларга дуч келмоқда. 
Маҳалламизда ўтган йил августда “Гули-
стон маҳалла сервис компанияси” 
ташкил этилди. Беш нафар ходим ишга 
қабул қилиниб, зарур техника ва жиҳоз-
лар билан таъминланди. Бу компания 
маҳаллада иш бошласа, аҳоли хонадонла-
рида сервис хизматлари кўрсатиш сифати 
ошади, коммунал соҳадаги муаммолар ҳам 
ҳал этилади, деб умид қилгандик. Аммо 
эътибор бўлмаса, ташаббус ҳам тўхтайди. 
Ходимларга маош тўланмаслиги натижа-
сида ташкилот фаолияти тўрт ойга бормай 
тўхтади ва ўтган йилнинг декабрь ойидан 
бери фаолият кўрсатмаяпти.  

“Гулистон маҳалла сервис ком-
панияси” раҳбари Шокирбой Дўстов-
нинг маълум қилишича, Президентимизнинг 
2024 йил 25 июндаги қарорига асосан, 
маҳаллаларга жамоат ишлари жамғарма-
си ҳисобидан ҳар ой 20 миллион сўмдан 
маблағ ажратилиши керак эди. Шунингдек, 
сервис компаниялар аҳолига 20 дан ортиқ 
пуллик хизматлар кўрсатиши белгиланган. 
Афсуски, ташкилот фақат август ойидагина 
ушбу маблағни олган ва ходимларга маош 
тўланмаган. 

– Компанияда икки эркак, уч нафар аёл 
ишлардик, – дейди Бахтиёр Насимов. 
– Аввалига бир ой маош олдик, аҳолига 

шартнома асосида пуллик хизмат ҳам кўр-
сатдик. Лекин уч ойлик маош тўланмагани-
дан сўнг ҳаммамиз ишдан кетдик. 

Вилоятдаги 15 туман ва шаҳарда ташкил 
этилган бошқа маҳалла сервис компания-
ларида аҳвол қандай экан? Ушбу компания 
маҳаллаларда аҳолининг турмуш тарзини 
енгиллаштириш, коммунал соҳа ва обо-
донлаштириш ишларини тизимлаштириш 
учун муҳим ташаббус эди-ку. Лойиҳага 
амалий жиҳатдан маблағ ажратилма-
са, ходимларга кафолатли маош 
тўланмаса, аҳолига кўрсатиладиган 
хизматлар сифатли шаффоф таш-
кил этилмаса, ташаббус қоғозда қолиб 
кетаверади.

Фазлиддин РЎЗИБОЕВ,
“Зарафшон” мухбири.

QURUVCHILAR 
TAQDIRLANDI 

Маҳалла сервис 
компаниялари 
нега ишламаяпти?

Avgust oyining ikkinchi yakshanbasi yurtimizda 
Quruvchilar kuni sifatida nishonlanadi.
Shu munosabat bilan Samarqand shahrida 
o‘tkazilgan tantanali tadbirda viloyat hokimi 
vazifasini bajaruvchi Adiz Boboyev soha 
xodimlarini kasb bayrami bilan tabriklab, qurilish 
sohasi mamlakatimiz iqtisodiyotining tayanch 
tarmoqlaridan biriga aylanganini ta’kidladi. 

– Joriy yilning birinchi yarmida qurilish ishlari hajmi 
2024-yilning mos davriga nisbatan 1,6 trillion so‘mga ortib, 
salkam 8,7 trillion so‘mga yetgani buning yaqqol dalilidir, 
– dedi A. Boboyev. – Birgina joriy yilda Davlat dasturlari 
doirasida 1,8 trillion so‘mdan ortiq mablag‘ hisobiga 186 ta 
ijtimoiy soha obyekti, 400 kilometrdan ziyod ichimlik va oqova 
suv tarmoqlari, 50 dona suv inshootlari, 2 ming 339 kilometr 
avtomobil yo‘llari va boshqa obyektlarda qurilish-ta’mirlash 
hamda rekonstruksiya qilish ishlari davom etmoqda. Ayniqsa, 
zamonaviy uy-joylar barpo etish bo‘yicha yuqori natijalarga 
erishilayotganini ta’kidlash lozim. Birgina 2024-yilda viloyati
mizda 11 ming 500 xonadonli ko‘p qavatli uylar barpo etildi.  
Joriy yilda esa hududlarda 12500 xonadonli 179 ta uy-joy 
qurilmoqda.

Tadbirda bir guruh quruvchilarga viloyat hokimining tashak-
kurnomasi va esdalik sovg‘alari topshirildi.

B.MUSTANOV.

“Yangi O‘zbekiston” 
universitetining baholash 
tizimi ommalashadi
Joriy yilning 8-avgust kuni Prezidentimiz Shavkat 
Mirziyoyev raisligida oliy ta’lim muassasalari 
faoliyatiga bag‘ishlangan videoselektor yig‘ilishi 
bo‘lib o‘tdi. Unda bir qator dolzarb masalalar 
o‘rtaga tashlandi. 

BOG‘IBALAND 

ANJIRIni 
yemabsiz...

Kun nafasi



2 ENDILIKDA ISH STAJIDAN QAT’I NAZAR, PILOT HUDUDLARDAGI 
BIRLAMCHI TIBBIYOT MUASSASALARIDA FAOLIYAT YURITAYOTGAN 

SHIFOKORLARGA 6,5 MILLION SO‘M, HAMSHIRALARGA 4,5 MILLION 
SO‘M MAOSH BELGILANADI

2025-yil 12-avgust
SESHANBA

- Биринчи навбатда аҳолига танлаш имконияти берил-
моқда, - дейди Ж.Жиянов. – Яъни, илгари фуқаро ўзи 
яшайдиган ҳудуд поликлиникасида рўйхатдан ўтиш ва 
ўша ерда даволаниши мумкин эди. Эндиликда поликли-
ника билан аҳоли ўртасида битим тузилади. Унда маълум 
шартлар ва иккала томоннинг ҳам мажбуриятлари бўлади. 
Аҳолининг асосий мажбуриятларидан бири сифатида ўз 
вақтида тиббий кўрикдан ўтиш белгиланган. Фуқаро ўзига 
маъқул келмаган тиббиёт муассасаси билан битимни бекор 
қилиб, бошқа поликлиникага мурожаат қилиши мумкин. 
Пилот ҳудудларнинг барчасида марказий поликлиника 
биноси ўзгаради ва янги бинога ўтказилади. Оилавий по-
ликлиникалар уч типга ажралади: биринчиси 3 мингдан 12 
минггача бўлган аҳолига хизмат кўрсатади. Кейингиси 12 
мингдан 54 минггача бўлган аҳолига хизмат кўрсатади ва 
шу поликлиникаларнинг жойлардаги филиаллари ташкил 
этилади. Маҳалла тиббиёт пунктлари ҳам эндиликда фили-
ал мақомига эга бўлади. 

Поликлиникаларда имконияти чекланган инсонлар-
нинг ҳаракатланиши учун барча шароит яратилади. Айниқса, шу пайтгача 
муаммоли бўлиб келган жиҳат, яъни бирламчи тиббиёт тизими муассасала-
рининг аксариятидаги ҳожатхона масаласи. Ушбу пилот ҳудудларда сани-
тар хоналар барча стандартлар асосида амалга оширилиши белгиланган.

Энг муҳим жиҳати тиббиёт ходимларининг ойлик маоши оширилиши би-
лан боғлиқ. Мисол учун, эндиликда иш стажидан қатъи назар, пилот ҳудуд-
лардаги бирламчи тиббиёт муассасаларида фаолият юритаётган шифокор-
ларга 6,5 миллион сўм, ҳамшираларга 4,5 миллион сўм маош белгиланади. 

- Рақамлаштириш тизимининг тиббиёт ходимлари ва аҳоли учун 
қулайлиги нимада?

- Танланган уч ҳудуддаги поликлиникаларнинг барчаси рақамлаштириш 
тизимга ўтказилди. Эндиликда аҳоли картасини излаб, уни кўтариб юриши шарт 
эмас. Ҳар бир шифокор тиббиёт муассасасига келган беморнинг саломатлиги 
билан боғлиқ маълумотларни зарур пайтда кўриб, таҳлил қилиши мумкин. 

Шунингдек, тўсиқсиз тизим ишга туширилади. Яъни, бир пайтлар 
поликлиникаларда бўлган “дарча” тизими бекор қилинади. Поликлиника-
га киргандан бошлаб қайси шифокорга бориш кераклиги ҳақида махсус 
кўргазмали воситалар жойлаштирилади. 

Ҳар бир поликлиникада оилавий шифокор, рентгент, УТТ аппарати 
бўлади. 

- Поликлиникаларда лабораториялар фаолият кўрсатмайди, де-
ган фикрларни кўпчилик ташвишланиб билдирмоқда...

- Бугун ҳар бир поликлиникада лаборатория бўлиб, уларда бир неча 

турдаги таҳлиллар амалга оширилади. Эндиликда бел-
гиланган шаҳар ва туманларда марказий поликлиника 
ташкил этилади ва барча таҳлиллар фақат ўша ерда 
амалга оширилади. 

- Бу марказий поликлиникалардан олисда 
яшайдиган аҳоли учун ноқулай бўлмайдими?

- Йўқ, чунки ҳар бир поликлиникада таҳлиллар учун 
йиғиш пунктлари ташкил этилади. Кейин махсус идишлар-
да марказий поликлиникаларга келтирилади. Таҳлил нати-
жалари электрон базага киритилади. Биласиз, кўп ташхис 
қўйиш учун бемор бирон бир ҳудуддан келаётган бўлса, 
аввал ўз поликлиникасида, туманда, кейин вилоятда ҳам 
бир хил таҳлиллларни қайта-қайта амалга оширишига 
тўғри келарди. Эндиликда бундай сарсонгарчиликларнинг 
олди олинади ва ўша электрон базага киритилган жа-
воблар барча шифохоналар учун етарли бўлади. 

Бугун аксарият оилавий поликлиникалардаги лабора-
тория жиҳозлари эскирди, улардаги аниқлик фоизи ҳам 
тобора пасайган. Ҳудудлардаги марказий поликлини-

каларга келтириладиган янги лаборатория жиҳозлари юз фоиз аниқликда 
ишлайдиган энг замонавий аппаратлардир. Аҳоли учун 12 турдаги бепул 
кафолатланган пакет лаборатория таҳлиллари ўтказилади.

- Поликлиникаларда аҳолига қандай турдаги дори-дармонлар 
бепул берилади? Бу бўйича ўзгаришлар борми?

- Эндиликда поликлиникаларда аҳолига дори-дармон берилиши реимбур-
сaция дастури бўйича амалга оширилади. Энг кўп учрайдиган, яъни юрак-қон 
томир, эндокрин, нафас йўллари хасталиклари, ошқозон-ичак тизими хаста-
ликлари учун 29 турдаги дори-дармонлар бепул ажратилади. Хўп, реимбур-
сaция дастури қандай амалга оширилади? Бу дастурга кўра ҳар бир беморга 
поликлиникада электрон рецепт асосида код берилади. Бемор ушбу код 
билан исталган поликлиникада ўша дориларни бепул олиши мумкин. 

- Бирламчи тиббиётдаги бундай ўзгаришлар туфайли бир қанча тиб-
биёт ходимлари ишсиз қоляпти, деган гаплар ҳам қулоққа чалиняпти...

- Иштихон, Булунғур туманларида бирламчи тиббиёт самарадорлигини 
ошириш мақсадида амалга оширилган ишлардан сўнг тиббиёт ходимла-
рининг иши масаласида муаммо бўлгани йўқ. Самарқанд шаҳрида эса бу 
масала бироз муаммоли бўлди. Айни пайтда шифокор ва ҳамшираларни иш 
билан таъминлаш масаласи босқичма-босқич ҳал этилмоқда.  

- Бу каби янгиликлар бошқа ҳудудларга ҳам жорий этиладими?
- Албатта, 2026 йилнинг 1 январидан бошлаб, барча ҳудудларда шу 

тизим йўлга қўйилади. 
Гулруҳ МЎМИНОВА суҳбатлашди. 

- Joriy yilda tumanimizda 4710 
kVt quvvatga ega quyosh panellari 
o‘rnatish rejalashtirilgan edi, - dey-
di tuman elektr tarmoqlari korxonasi 
quyosh panellarini o‘rnatish bo‘yicha 
mutaxassisi Jasur Yoqubov. – Yilning 
o‘tgan davrida 239 ta obyektga 4066 
kVt quvvatga ega quyosh panellari 
o‘rnatdik. 

Tumanning Chorbog‘ mahallasi-
da yashovchi mehnat faxriysi Ikrom 
Mamatqulov bundan 3 yil avval xo-
nadoniga o‘rnatilgan quyosh paneli-
dan samarali foydalanib kelyapti.

- Oilamiz katta, shuning uchun 
ham elektr energiyasiga talab yuqori, 
- deydi u. – 10 kVt quvvatga ega 
quyosh paneli o‘rnatganmiz. O‘g‘lim 
fermer, uning yuk tashuvchi elek-
tromobili bor. O‘zim ham yaqinda 
elektr energiyasi bilan harakatlana
digan yengil avtomobil sotib oldim. 
Ularni quvvatlash, shuningdek, 
maishiy texnikalarimiz uchun kerakli 
bo‘lgan elektr energiyasini quyosh 
paneli yetkazib beryapti. Yoz oylarida 
ortyapti ham. Ortiqcha energiyani 
davlatga sotyapmiz. Oyiga 200-300 
ming so‘m mablag‘ plastik kartamga 
tushyapti. Soliq mobil ilovasi orqali 
jarayonlarni kuzatib boraman. Buni 
yaqinlarimga ham o‘rgatganman. 
Ukalarim, farzandlarim ham o‘z xo-
nadonlariga quyosh paneli o‘rnatdi. 
Bir o‘g‘limning hovlisi ochiq hududda 
joylashgan. Unda ham 10 kVt quv-
vatga ega qurilma bor. Ro‘zg‘oridan 
ortganini davlatga sotib, oyiga 1 mil-
lion so‘m atrofida pul tushiryapti. 

Tumanda o‘z xonadonlariga qu
yosh paneli o‘rnatgan, ammo uning 
foydasini sezmayotgan fuqarolar ham 

topiladi. 
- Ularning noroziligiga sabab qu-

rilmadan foydalanish bo‘yicha to‘liq 
tushunchaga ega emasligi, - deydi 
mutaxassis J. Yoqubov. – Quyosh 
paneliga ham e’tibor kerak, vaqtida 
tozalab, yuvib turish kerak. Masalan, 
bir fermer o‘rnatgan quyosh paneli 
foyda bermayotganligidan shikoyat 
qilib, yuqori tashkilotlarga murojaat 
qilgan. Joyiga borib o‘rganganimizda 
panelning usti chang bosib ketganligi
ni ko‘rdik. 15 kVt quvvatga ega quril-
ma bor-yo‘g‘i 2 kVt elektr energiyasi 
ajratib beryapti. Quyosh paneli chang-
dan tozalangandan keyin muammoga 
yechim topildi. Yana bir kam ta’min-
langan oila uchun homiylar tomonidan 
1 kVt quvvatli quyosh paneli o‘rnatil-
gan. Xonadon sohibasi me’yoridan 
ortiq energiya talab qiladigan elektr 
plitasini ishlatgan. Natijada qurilma 
ishdan chiqqan.

Bu kabi holatlarning oldini olish 
maqsadida tuman elektr tarmoqlari 
korxonasi va boshqa mas’ul tashkilot
lar vakillari tomonidan aholi o‘rtasida 
tushuntirish ishlari olib borilyapti.

- 2002-2005-yillarda tuman 
hokimligida ishlaganman, - deydi 
Ikrom Mamatqulov. – Elektr energi-
yasidagi uzilishlar bizni qiynardi. 
Shamchiroqlardan foydalanardik. 
Qishloqdagi sharoitni gapirmay, hat-
to tuman hokimligi binosida chiroq 
o‘chib qolardi. Mana, bugun mam-
lakatimizga quyosh panellari kirib ke-
lib, bu muammolarga barham beril
yapti. Ularni o‘rnatish yildan yilga 
osonlashyapti, arzonlashyapti. Puli 
yetmaganlar uchun kredit asosida 
o‘rnatish imkoniyatlari bor. 

Bugun elektr energiyasiga bo‘lgan talab kun sayin 
oshmoqda. Shu sababli korxona va tashkilotlar, hatto maktab 
va bog‘chalarda ham quyosh panellari o‘rnatilmoqda. Bunga 
TOYLOQ tumanidagi umumta’lim maktablari va maktabgacha 
ta’lim tashkilotlarida ham guvoh bo‘ldik.

Tumanda 61 ta umum-
ta’lim maktabi va 45 
ta davlat maktabgacha 
ta’lim tashkiloti faoli-
yat ko‘rsatib kelmoqda. 
Shu kunga qadar 29 ta 
umumta’lim maktabi-
ga 259 kVt, 18 ta dav-
lat maktabgacha ta’lim 
tashkilotiga 93 kVt hamda 
tuman maktabgacha va 
maktab ta’limi bo‘limi 
binosiga 10 kVt quvvatli 
quyosh panellari o‘rnatil-
gan, - deydi Toyloq 
tumani maktabgacha va 
maktab ta’lim bo‘limining 
maxsus ta’mirlash ekspluatatsiya bo‘limi bosh mutaxassisi Farhod Xodjayev. 
- Ushbu quyosh panellari hisobidan bugungi kunga qadar 166 ming 328 kVt 
elektr energiyasi tuman elektr tarmoqlari korxonasiga yetkazib berildi. 

To‘g‘ri, hali ushbu elektr energiyasi maktab va bog‘chalarning to‘liq 
iste’moliga yetmaydi. Sababi, 2024-yilda maktablarning elektr energiyasi 
iste’moli 842 ming 782 kVt bo‘lgan bo‘lsa, davlat maktabgacha ta’lim tashkilot-
larining iste’moli 731 ming 712 kVtni tashkil qilgan.

Maktablarda yozgi ta’tilda, ya’ni joriy yilning iyul oyida elektr energiya-
si iste’moli 35620 kVt bo‘lgan, davlat maktabgacha ta’lim tashkilotlarining 
iste’moli 45057 kVtga yetgan. Biroq qishki mavsumda elektr energiyasi iste’mo-
li ancha yuqori bo‘ladi. 

2025-yilning iyul oyida maktablardagi quyosh panellaridan 29430 kVt, davlat 
maktabgacha ta’lim tashkilotlaridan 5027 kVt elektr energiyasi tuman elektr tar-
moqlari korxonasiga sotilgan. Tumandagi barcha maktab va bog‘chalarga qu
yosh panellari o‘rnatilsa, kelajakda ancha elektr energiyasi tejalishiga erishiladi. 
Hatto maktab va bog‘chalar iste’molidan ortgan elektr energiyasini davlatga 
sotishi mumkin.

To‘lqin SIDDIQOV,
Xurshida ERNAZAROVA,

Baxtiyor MUSTANOV.

Raqobat qo‘mitasi viloyat hududiy 
boshqarmasiga ana shunday mu
rojaatlardan biri fuqaro M.O‘rinov 
tomonidan yo‘llangan. 

Murojaatda keltirilishicha, fuqa-
ro uy-joy sotib olish uchun “Ele-
gant new diamond construction” 
MChJ bilan shartnoma imzolab, 
boshlang‘ich badal va tasdiqlangan 
to‘lovga asosan pul mablag‘larini 
to‘lagan. Bugungi kundagi ho-
lat shartnoma shartlariga muvofiq 
emasligi  oqibatida fuqaro shartno-
mani bekor qilish to‘g‘risida “Ele-
gant new diamond construction” 
MChJga murojaat qilgan. Ammo 
murojaat e’tiborsiz qoldirilganligi 
sababli mazkur MChJ bilan tuzilgan 
shartnomani bekor qilib, o‘tkazgan 
mablag‘ini qaytarib olish yuzasidan 
amaliy yordam so‘ragan.

O‘rganish ishlari natijasida 
hududiy boshqarma mutaxassislari 
tomonidan mavjud holat to‘liq tahlil 
qilinib, fuqaroning  ko‘p qavatli uy 
xarid qilish uchun tuzilgan shartno-
masi bekor qilindi hamda  “Elegant 
new diamond construction” MCh-
Jga to‘langan jami 43 million so‘m 
pul mablag‘i fuqaroga qaytarilishi 
ta’minlandi.

M.HAMROYEV,
boshqarma boshlig‘i 

o‘rinbosari.

Fuqaroning 
43 million 
so‘m mablag‘i 
qaytarildi

Ko‘pchiligimiz yangi uy olishni 
xohlaymiz. Buning uchun 
pul tejaymiz, to‘playmiz va 
qurilish korxonasi tomonidan 
ishlab chiqilgan shartnomani 
imzolaymiz. Afsuski, ba’zi 
hollarda xaridorga o‘sha 
shartnoma shartlari to‘g‘ri 
kelmaydi yoki muddat 
buziladi. Ikki tomondan biri 
kelishuvni buzib, shartnomani 
bekor qilishni istaydi.  

Sud zalidagi 
huquqlaringizni 
bilasizmi?

Бепул дори-дармон, кўчаётган лаборатория, 
ишсиз қолган тиббиёт ходимлари
бирламчи тиббиётдаги ўзгаришлар ҳақида тизим масъули билан суҳбат
Ўзбекистон Республикаси Президентининг “Республикада соғлиқни сақлаш тизимини ва аҳолига 
тиббий хизмат кўрсатиш тамойилларини такомиллаштириш орқали соҳани ислоҳ қилишни изчил 
давом эттириш чора-тадбирлари тўғрисида”ги фармони асосида бирламчи тиббиёт тизимида қатор 
янгиликлар амалга оширила бошланди. 
Шу кунларда мазкур ўзгаришлар намунали  ҳудудлар сифатида танлаб олинган Булунғур, Иштихон 
туманлари ҳамда Самарқанд шаҳридаги оилавий поликлиникалар фаолиятида кўзга ташлана 
бошлади. Бу ҳақда вилоят соғлиқни сақлаш бошқармаси бошлиғи ўринбосари Жамшид Жиянов 
билан суҳбатлашдик. 

Quyosh panelidan kim 
qancha foyda ko‘ryapti?
BULUNG‘UR tumanida 2023-yildan beri 800 dan ziyod 
obyektga 7432 kVt quvvatga ega quyosh panellari o‘rnatildi. 
Jumladan, 570 ta aholi xonadonida shunday qurilmalardan 
foydalanilmoqda. 

Davlat va jamiyatni tubdan 
modernizatsiya qilishda, eng avvalo, 
fuqarolarning huquq va erkinliklarini 
ishonchli himoya qilish, sud 
mustaqilligini ta’minlash, odil sudlovga 
erishish, qonuniylikni mustahkamlash 
muhim ahamiyat kasb etmoqda. 

O’z navbatida mustaqil va xolis sudni talab 
qilish har bir insonning huquqi hisoblanadi. Bu 
huquq Inson huquqlari umumjahon deklarat
siyasida ham belgilab qo’yilgan. Biroq sud 
jarayonida fuqarolarning o’z huquqlari to’g’risida 
yetarli ma’lumotga ega emasligi, huquqiy savod-
sizlik va qonun normalarini noto’g’ri tushunish 
kabi muammolar mavjud. Ko’pchilik fuqarolar 
sud zalidagi o’z huquqlari, majburiyatlari va im-
koniyatlari haqida aniq tasavvurga ega emas. Bu 
esa o’z navbatida adolat izlash jarayonini murak-
kablashtiradi va ba’zida fuqarolar huquqlarining 
buzilishiga olib keladi.

Qaysi huquqlardan bexabarmiz? Amaliy 
tajriba va tadqiqotlarga asoslanib aytish mum-
kinki, odamlar sud zalida eng ko’p sukut saqlash 
yoxud aybsizlik prezumsiyasi, bepul yuridik 
xizmatdan foydalanish kabi huquqlaridan foyda-
lanmaydi.

Jinoyat-protsessual kodeksining aybsiz-
lik prezumsiyasi, deb tanilgan 23-moddasiga 
binoan sud zalida insonlar sukut saqlashlari 
mumkin. Ya’ni, gumon qilinuvchi, ayblanuvchi 
yoki sudlanuvchi o‘zining aybsizligini isbotlashi 
shart emas. Ular istalgan vaqtda sukut saqlash 
huquqidan foydalanishi mumkin.

Gumon qilinuvchi, ayblanuvchi yoki sud-
lanuvchi tergovchining yoki surushtiruvchining 
savollariga javob berishga majbur emas. Ularni 
tazyiq asosida gapirishga majbur qilish mumkin 
emas hamda insonlarning sukut saqlash huquqi-
ni buzgan holda olingan dalillar odil sudlovni 
amalga oshirish chog‘ida foydalanilishiga yo‘l 
qo‘yilmaydi.

Bosh qomusimizga kiritilgan o‘zgartirish-
lardan biri bo‘lgan bepul yuridik yordam olish 
huquqi insonlar uchun keng imkoniyatlar eshi
gini ochdi, desak mubolag‘a bo‘lmaydi. Yangi 
tahrirdagi Konstitutsiyaning 19-moddasida har 
bir insonning irqi, jinsi, millati hamda sudlangan-
ligidan qat’i nazar, yuridik yordam olish huquqi 
kafolatlab qo‘yildi.

“Davlat hisobidan yuridik yordam ko‘rsatish 
to‘g‘risi”dagi Qonunga binoan kam ta’minlan-

gan, ruhiy holati buzilgan jismoniy shaxslarga, 
huquqlari buzilgan hamda xotin-qizlar va erkak
larning teng huquqliligi buzilganligi munosabati 
bilan sudga murojaat qilgan jismoniy shaxslar, 
Jinoyat-protsessual kodeksiga muvofiq 
jinoyat ishi bo‘yicha advokat ishtirok eti-
shi shart bo‘lgan taqdirda gumon qilinuvchi, 
ayblanuvchi yoki sudlanuvchi shaxslarga nis-
batan davlat tomonidan yuridik yordam olishlari 
kafolatlanishi belgilab qo‘yilgan.

Sud zalida yana bir muhim, biroq ko‘p hollar-
da nazardan chetda qoladigan inson huquqlari-
dan biri bu - tarjimon xizmatidan foydalanish 
huquqi hisoblanadi. Sudda tilni tushunmay-
digan shaxsga tarjimon ajratilishi bu sud ado-
latining ajralmas qismidir. Bu nafaqat texnik 
yordam, balki inson sha’ni va huquqini himoya 
qilish kafolatidir.

“Sudlar to‘g‘risi”dagi Qonunning 13-mod-
dasiga binoan O‘zbekiston Respublikasida 
sud ishlari o‘zbek tilida, qoraqalpoq tilida yoki 
muayyan joydagi ko‘pchilik aholi so‘zlashadigan 
tilda yoxud qonunga muvofiq boshqa tilda olib 
boriladi. Sud ishlari yuritilayotgan tilni bilmay-
digan ishda ishtirok etuvchi shaxslarga sud 
muhokamasi olib borilayotgan tilni yetarli daraja-
da tushunmasa yoki gaplasha olmasa, ishtirok 
etuvchilarning tarjimon xizmatidan bepul 
foydalanish huquqi mavjud. Bu huquq ayniq-
sa, til to‘sig‘i sababli o‘z fikrini aniq ifoda eta 
olmaydigan shaxslar uchun muhim ahamiyatga 
ega. Afsuski, sud ishtirokchilari orasida ushbu 
huquqdan bexabar bo‘lganlar ham anchagina. 
Oqibatda ularning pozitsiyasi noto‘g‘ri talqin 
qilinadi yoki tushunilmay qoladi, ushbu holat 
bo‘lsa, odil sudlovni ta’minlashda to‘siq bo‘lib 
qoladi.

Xulosa qilib aytganda, sud zalida inson 
huquqlarining to‘liq kafolatlanishi, fuqarolarning 
o‘z huquqlari, majburiyatlari va imkoniyatlari 
haqida yetarli ma’lumotga ega bo‘lishiga cham-
barchas bog‘liq. Shu bois fuqarolar huquqiy 
savodxonligini oshirish, sud tizimidagi ochiqlik va 
adolatni mustahkamlash davlat va jamiyat oldida 
turgan dolzarb vazifadir.

Gulsanam G‘APUROVA,
Toshkent davlat yuridik universiteti 

xususiy huquq fakulteti talabasi.

“VATAN UCHUN, MILLAT UCHUN, 
XALQ UCHUN!”

Matematikaga bo‘lgan 
qiziqish meni Toshkent dav-
lat iqtisodiyot universitetiga 
yetakladi. 4 yil davomida 
ustozlarim ko‘magida ko‘plab 
ilmiy maqolalar yozib, xalqaro 
konferensiyalarda qatnash-
dim. Soliq va soliqqa tortish, 
buxgalteriya hisobi va audit, 
moliya va moliyaviy texnologi-
yalar kabi mavzularda yozilgan 
maqolalarim respublika va 
xalqaro jurnallarda chop etildi. 
Qolaversa, o‘quv qo‘llanma-
lar, kitoblar nashr ettirdim. 
Shuningdek, turli davlatlarda 
tashkil etilgan xalqaro fan 
olimpiadalarida qatnashdim. 
Jumladan, 2023-yilda Rossi-
yada o‘tkazilgan Yevroosiyo 
xalqaro iqtisod olimpiadasi-
da 100 dan ortiq mamlakat 
vakillari orasida birinchi o‘rinni 
qo‘lga kiritdim.  

Magistraturani Jahon 
iqtisodiyoti va diplomatiya 
universitetida davom ettirishni 
maqsad qilgandim va bunga 
ham erishdim.

Ko‘nglimda “Mard o‘g‘lon” 
mukofotiga sazovor bo‘lish 
orzusi ham bor edi. Bu ni-
yat mukofot ta’sis etilgan 
kundayoq paydo bo‘lgandi. 
O‘z ustimda ishlab, xalqaro 
tadbirlarda qatnashib, ser
qirra ijodkor bo‘lishga harakat 
qildim. Bugun esa orzumga 
erishdim. Mukofotni davlatimiz 
rahbarining qo‘lidan qabul 
qilib olganim meni faxrlantirdi. 

Prezidentimiz menga 
mukofotni topshirish jarayoni-
da “Kelajakda kim bo‘lmoq
chisan?”, deb so‘radi. Yetuk 
iqtisodchi bo‘lishimni ayt-
dim. U kishi mamlakatimiz-
da yoshlarga yaratilayotgan 
imkoniyatlar bundan keyin 
ham kengayib borishini, bun-
dan oqilona foydalanishimiz 
kerakligini aytib, maqsadim-
ga erishishim uchun ishonch 
bildirdilar. Bu albatta, menga 
ilhom bag‘ishladi. Mam-
lakatimiz iqtisodiyoti rivoji 
yo‘lida, ayniqsa, uning xalqaro 
nufuzini oshirish uchun amal-
ga oshirilayotgan islohotlarga 
o‘z hissamni qo‘shishga va’da 
berdim. 

Ahamiyatlisi, tadbirdan 
so‘ng Yangi O‘zbekiston 
bog‘iga borib, “Vaqt kap-
sulasi”ni o‘rnatdik. Biz shu 
paytgacha bo‘lgan jarayonlar-
ni, yaratilgan imkoniyatlar 
va erishgan yutuqlarimizni 
tarixga muhrladik. 50 yildan 
keyin, ya’ni 2075-yilda kela-
jak avlod ochib o‘qib ko‘ra-
di. Ishonamanki, o‘shanda 
O‘zbekiston eng rivojlangan 
mamlakatlar qatorida tur-
gan bo‘ladi. Yoshlar esa o‘z 
davridagi yutuqlar bugungi 
yaratilayotgan imkoniyatlar 
samarasi ekanligiga amin 
bo‘ladi.

Feruz HAKIMOV,
“Mard o‘g‘lon” mukofoti 

sohibi.

Elimiz ardog‘idagi san’atkorlar, 
xonandalar, so‘z ustalari, taniqli 
olimlar, iste’dodli ijodkorlardan 
iborat ma’naviyat targ‘ibotchilari 
Samarqandga keldi. 
Ular O‘zbekiston Respublikasi davlat 
mustaqilligining 34 yilligi oldidan 
viloyatimiz bo‘ylab o‘tkazilayotgan 
“Vatan uchun, millat uchun, xalq 
uchun!” shiori ostidagi umummilliy 
birdamlik bayram festivalida ishtirok 
etyapti.

Ma’naviyat targ‘ibotchilari dastlab Favqulod-
da vaziyatlar vazirligi Boshlang‘ich tayyorgarlik 
va malaka oshirish markazida tashkil etilgan 
madaniy-ma’rifiy tadbirda qatnashdi. Bu yerda 
viloyat favqulodda vaziyatlar boshqarmasi xo-
dimlari va ularning oila azolari bilan uchrashib, 
keyingi paytlarda mamlakatimizda amalga 
oshirilayotgan islohotlar va ularning samarasi 
haqida so‘z yuritdi. 

- Poytaxtdan kelgan targ‘ibotchilar harbiy 
qism, korxona va tashkilotlar, shuningdek, 
aholi xonadonlarida bo‘lib, xalqimizga bayra-
mona kayfiyat bag‘ishlayapti, - deydi Res-
publika Ma’naviyat va ma’rifat markazi viloyat 
bo‘limi rahbari Xolbek Ko‘bayev. – Ular  3 
kun davomida viloyatimizda o‘tkaziladigan 

festivalda qatnashadi. Keyin biz festival 
doirasida tashkil etiladigan bu kabi tadbirlar-
ni viloyatimizdagi taniqli shaxslar, olimlar, 
san’atkorlar, yozuvchi va shoirlar bilan birga 
davom ettiramiz. 

Tadbirlar turli loyihalar asosida viloyatning 

barcha shahar va tumanlarida o‘tkazilyap-
ti. Jumladan, uch avlod uchrashuvlari, ijodiy 
muloqotlar, mushoiralar tashkil etilmoqda. 
Shuningdek, milliy kinolar va konsert dasturlari 
namoyish qilinmoqda.

To‘lqin SIDDIQOV.

Rivojlangan 
mamlakatlar 
qatorida 
bo‘lamiz
Bolaligimdan kitob o‘qishga, ilm olishga qiziqishim 
kuchli. Maktabda ham aniq, ham tabiiy fanlarni 
chuqur o‘zlashtirishga, til o‘rganishga intilganman. 
Turli tanlov va fan olimpiadalarida qatnashib, 
viloyat va respublika bosqichlarida faxrli o‘rinlarni 
qo‘lga kiritdim. 

Ma’naviyat targ‘ibotchilari 
Samarqandda

Йирик ва катта меҳнат жамоасига эга бўлган вилоят транс-
порт бошқармаси, «O‘ztelekom»  AK Samarqand филиали, 
«Hududgaz Samarqand» газ таъминоти, ҳатто ўрмон хўжалиги 
бошқармаси каби ташкилотлар раҳбарларининг Президен-
тимиз томонидан олға сурилган «Яшил макон» умуммил-

лий лойиҳасини ҳаётга татбиқ этиш 
масаласига бундай ёндашиши улар 
маънавиятининг заифлигидан, қалбида 
ватанпарварлик туйғуси сустлигидан 
далолат, деб ҳисоблайман.

Юртимизни яшил маконга айлан-
тириш ва бир фуқаронинг кундалик 
иши бўлмоғи лозим. Бу масъулиятни 
раҳбар шахслар ўн карра, юз чан-
дон ҳис қилишлари лозим. Ноқулай 
бўлса-да, бир мисол келтирмоқчиман. 
Мен нафақага чиққач, туғилиб ўсган 
қишлоғимда – Паст Дарғом тумани, Гў-
залкент ҳудудидаги «Олти қаҳрамон» 
маҳалласида каттагина боғ яратдим. 
Ҳовлимиз ёнидан ўтган катта ариқ 

бўйига тол экиб, соя жой қилдик. Ҳозир бу ерга маҳалламиз 
болалари, ҳатто бошқа қишлоқлардан ҳам фуқаролар чўми-
лишга келадилар, табиий оқар сувда салқинлайдилар.

Турмуш ўртоғим Самарқанд шаҳридаги Ҳофиз Шерозий 
маҳалласи ҳудудида эрта баҳорда ёнғоқ, гилос ва ток кўчат-
ларидан (ўзимиз етиштирган) 50 га яқинини эккан эди. Кў-
чатларнинг ҳаммаси кўкарди. Чунки рафиқам ҳар 2-3 кунда 
қишлоқдан ўтган ариқнинг лойқа сувидан 50-60 литр олиб 
келиб, кўчатларни суғориб туради.

Биз ҳаммамиз юртимизни боғу роғларга айлантиришда 
мана шундай масъулият билан ёндашишимиз керак. Чунки 
яшил олам учун ҳаммамиз масъулмиз.

Йўлдош СУЮНОВ,
меҳнат фахрийси.

Bu safar unday bo‘lmadi. “Hududgaz 
Samarqand” gaz ta’minoti filiali tomoni-
dan kuz-qish mavsumiga tayyorgarlik 
ko‘rish maqsadida gaz xo‘jaligida amal-
ga oshirilayotgan ishlarga bag‘ishlangan 
matbuot anjumanida mas’ullar: “Kuz-qish 
mavsumiga tayyorgarlik ko‘ryapmiz, lekin 
gazdan muammo bo‘lmaydi, deb oldindan 
va’da berolmaymiz” dedi.

 Bu gap mas’ullarning avvalgi yillarda
gidan farqli ravishda “hammasi joyida 
bo‘ladi”,  degan “navbatchi” gapi emas, 
balki  mavjud vaziyat va muammolar haqi-
da ochiq gapirayotganini anglatadi.

“Hududgaz Samarqand” gaz ta’minoti 
filiali direktori o‘rinbosari Jasur Avazovning 
ta’kidlashicha, kuz-qish mavsumiga 
tayyorgarlik ko‘rish doirasida 24,7 kilo-
metr gaz tarmoqlarini mukammal ta’mir-
lash va rekonstruksiya qilish rejalashtiril-
gan bo‘lib, hozirga qadar 11,7 kilometr 
tarmoqda ishlar bajarilgan. 50 dona gaz 
taqsimlash qurilmasi soz holatga keltirilib, 
4923 dona qurilma taftish qilingan. Shu 
bilan birga,  joriy yil viloyatda 16 ming 620 
ta xonadonni uch bosiqchli tizimdan ikki 

bosqichli tizimga o‘tkazish rejalashtirilgan 
bo‘lib, joriy yilning yanvar-iyul oylarida 16 
ming 438 ta xonadon ikki bosqichli tizimga 
o‘tkazilgan va 495 dona o‘rta bosimli gaz 
taqsimlash qurilmasi demontaj qilingan. 

– Tashkilotimizga qarashli 6 gaz 
to‘ldirish stansiyasi va gaz to‘ldirish 
punkti hamda shartnoma asosida xizmat 
ko‘rsatadigan 13 ta xususiy gaz to‘ldirish 
shoxobchasi iste’molchilarga xizmat 
ko‘rsatib kelmoqda, – deydi J.Avazov. 
– Joriy yilning yetti oyida 769 mahallada-
gi 507 ming 919 nafar aholi va 429 ta 
ijtimoiy soha obyektlari uchun 50509,4 
tonna suyultirilgan gaz  fondi ajratildi. 
Iste’molchilarga 48597,7 tonna suyultiril-
gan gaz mahsuloti yetkazib berilib, ehti-
yojmand oilalar 3291 dona maishiy gaz 
balloni bilan ta’minlandi.

Matbuot anjumanida qayd etilishi-
cha, fuqarolarda suyultirilgan gaz balloni 
buyicha muammo va savollar bo‘lsa yoki 
tizimda korrupsiya holatlariga duch kelsa, 
1104 yoki 66-239-78-02 telefon raqamla
riga murojaat qilishlari mumkin.

Fazliddin RO‘ZIBOYEV.

Har gal sovuq tushishi bilan aholidan “Gaz bosimi pasayib 
qoldi”, “Gaz berilmayapti”, “Gaz balloni o‘z vaqtida kelmadi”, 
“Ballondagi gaz bir haftaga bormay tugadi”, “Ballon nosoz ekan”, 
degan shikoyatlarni eshitamiz. Kunlar sovimasidan esa “Kuz-qish 
mavsumiga tayyorgarlik boshlandi” deb bong uriladi, mas’ullar 
odatdagidek va’dalar beradi.

“Gazdan muammo 
bo‘lmaydi, 
deb va’da berolmaymiz”

REKLAMA, E’LONLAR, BILDIRISHLAR / Gazetamiz haftada  uch marta - seshanba, payshanba va shanba kunlari chop etiladi / Gazetada chop etilayotgan reklama va e‘lonlar tezkor, samarali va hamyonbop / MUROJAAT UCHUN TELEFON: 66-233-91-56

DA’VOLAR BO‘LSA...
Past Darg‘om tumanida xususiy amaliyot 

bilan shug‘ullanuvchi notarius Hakimova 
Igora Hikmatovna notarial idorasida mar-
hum Maxmadiyarov Djurakulga (2011-yil 
7-dekabrda vafot etgan) tegishli mol-mulk 
uchun meros ishi ochilmoqda. Shu munosa
bat bilan merosxo‘rlarning Hakimova Igo
ra Hikmatovna notarial idorasiga murojaat 
etishlarini so‘raymiz.

Manzil: Past Darg‘om tumani Juma 
shaharchasi, Nodirabegim ko‘chasi.

* * *
Samarqand shahrida xususiy amaliyot 

bilan shug‘ullanuvchi notarius Norqulov 
Kamoljon Toshboltayevich notarial idorasi-
da marhum Karimov Erkin Mirzayevichga 
(2025-yil 31-iyulda vafot etgan) tegishli 
mol-mulk uchun meros ishi ochilmoqda. 
Shu munosabat bilan merosxo‘rlarning 
Norqulov Kamoljon Toshboltayevich no-
tarial idorasiga murojaat etishlarini so‘ray-
miz.

Manzil: Samarqand shahri Rudakiy 
ko‘chasi, 126-uy, 4-xona.

* * *
Narpay tumanida xususiy amaliyot bilan 

shug‘ullanuvchi notarius Qurbonov Aziz-
jon Ro‘ziyevich notarial idorasida marhum 
Ravshanov Faxridin Rashidovichga (2024-
yil 9-iyulda vafot etgan) tegishli mol-mulk 
uchun meros ishi ochilgan. Shu munosabat 
bilan merosxo‘rlarning Qurbonov Azizjon 
Ro‘ziyevich notarial idorasiga murojaat 
etishlarini so‘raymiz.

Manzil: Narpay tumani Oqtosh shahri, 
Imom Buxoriy ko‘chasi.

* * *
Samarqand shahrida xususiy amaliy-

ot bilan shug‘ullanuvchi notarius Norqu-
lov Kamoljon Toshboltayevich notarial 
idorasida marhum Gusainov Rustam Ax-
matovichga (2024-yil 25-iyunda vafot et-
gan) tegishli mol-mulk uchun meros ishi 
ochilmoqda. Shu munosabat bilan meros
xo‘rlarning Norqulov Kamoljon Toshbolta-
yevich notarial idorasiga murojaat etish-
larini so‘raymiz.

Manzil: Samarqand shahri Rudakiy 
ko‘chasi, 126-uy, 4-xona.

* * *
Samarqand shahrida xususiy amali-

yot bilan shug‘ullanuvchi notarius Is-
moilova Shahlo Bahrilloyevna notarial 
idorasida marhum Ganiyeva Mukaram-
ga (2006-yil 2-sentabrda vafot etgan) 
tegishli mol-mulk uchun meros ishi 
ochi lmoqda. Shu munosabat bi lan 
merosxo‘r larning Ismoilova Shahlo 
Bahrilloyevna notarial idorasiga mur-
ojaat etishlarini so‘raymiz.

Manzil: Samarqand shahri Abdurah-
mon Jomiy ko‘chasi, 17-uy.

* * *
Samarqand shahrida xususiy amaliyot 

bilan shug‘ullanuvchi notarius Saidova Za-
rina Xisravovna notarial idorasida marhum 
Djalilov Murodillo Halilovichga (2021-yil 
28-martda vafot etgan) tegishli mol-mulk 
uchun meros ishi ochilmoqda. Shu muno-
sabat bilan merosxo‘rlarning Saidova Za-
rina Xisravovna notarial idorasiga murojaat 
etishlarini so‘raymiz.

Manzil: Samarqand shahri Abdurah-
mon Jomiy ko‘chasi, 64-uy.

“MATBUOT UYUSHMASI”
MIJOZLARI DIQQATIGA!

“MATBUOT UYUSHMASI” MCHJ orqali 
obuna uyushtirilgan davriy nashrlar o‘z 
vaqtida obunachilarga yetkazib berilishi 

ustidan qat’iy nazorat o‘rnatilgan. 
Agar bu borada e’tirozlar, taklif va

mulohazalaringiz bo‘lsa, quyidagi telefon 
raqamlariga murojaat etishingizni

so‘raymiz: 
+99866-234-94-37, +99866-234-93-96,
+99866-234-94-32, +99866-234-22-53.

“MATBUOT UYUSHMASI” MCHJ
MA’MURIYATI.

Samarqand shahrida xususiy amaliyot bilan shug‘ullanuvchi notarius Murtazayev 
Ulug‘bek Rabbimovich notarial idorasida marhum Isayev Axmadga (1998-yil 20-ok-
tabrda vafot etgan) tegishli mol-mulk uchun meros ishi ochilmoqda. Shu munosabat 
bilan merosxo‘rlarning Murtazayev Ulug‘bek Rabbimovich notarial idorasiga murojaat 
etishlarini so‘raymiz.

Manzil: Samarqand shahri Orzu Mahmudov ko‘chasi, 12-uy.

Акс-садо

Яшил олам учун 
ҳамма масъул
«Zarafshon» газетасининг 2025 йил 6 
июлдаги 78-сонида чоп этилган «Битта 
дарахт қуриса, масъуллар жавоб 
беради» сарлавҳали мақолани ўқиб, 
мутасадди раҳбарларнинг экилган 
дарахт кўчатлари парваришига 
нисбатан масъулиятсизликка йўл 
қўяётганлигидан ҳайрон бўлдим.

Fidoyilik – 
Vatanga xizmat demak!

https:/www.facebook.com/zarnews.uz @zarnews_uz https:/twitter.com/zarnews_uzZ www.zarnews.uz1913-yil aprel oyidan chiqa boshlagan

2025-yil 8-iyul, seshanba, 
78 (24.104)-son

Elidan 
bezgan er 
o‘ngmas

O‘zbek xalq 
maqoli

Ўзбек билан озар эли тарихан бир-бири-
га яқин халқлар. Дини бир, миллий анъана, 
урф-одатлари, удумлари, одоб-ахлоқ меъёр-
лари, одамохунлиги, самимийлиги, меҳнат-
кашлиги, оилага, Ватанга садоқатлилиги 
ва бошқа барча инсоний фазилатлари ҳам 
ўхшаш.

1979-1981 йиллар тақдир тақозоси билан 
Боку шаҳрида яшадим. Бу ерда Каспий 
ҳарбий денгиз флотилиясининг бош қарор-
гоҳи жойлашган эди. Мен эса собиқ иттифоқ 
мудофаа вазирининг буйруғига кўра, захира-
даги офицерлик хизматини ўташ учун Каспий 
флотилияси ихтиёрига чақирилган эдим.

Флотилия қўмондони, адмирал Ҳамид 
Косимбеков мени яхши қабул қилди ва хиз-
матни ўташ учун сиёсий бошқарма таркиби-
даги лавозимга тайинлади. Ётоқхона билан 
таъминлади, офицер учун зарур бўлган барча 
ижтимоий шароитларни яратиб берди.

Хизматни ўташ жараёнида маҳаллий аҳоли 
вакилларидан кўплаб дўст орттирдим. Ай-
ниқса, Озарбайжон Ёшлар иттифоқи марка-
зий қўмитаси ва «Молодежь Азербайджана» 
газетаси таҳририятида меҳнат қилаётган 
ходимлар билан биродар бўлиб кетдим. Аҳоли 
билан бўлган мулоқотларда озар аҳлининг 
Ўзбекистонга, ўзбек халқига бўлган муноса-
бати нақадар илиқ ва ҳурматли эканлигига 
инондим. Уларнинг тўйлари бизникига ўхшай-
ди, ҳатто меҳмондўстлик қадриятларимиз ҳам 
ўхшаш.

Боку шаҳридаги Қизлар минораси, Хон са-
ройи тарихий обидалари, Мардахян ва Шихов 
чўмилиш-дам олиш масканлари, Боку метро-
си, консерватория, концерт залларида тез-тез 
бўлиб турардим. Ўша пайтлар кўпчиликка 
манзур халқ артисти Зайнаб Хонларованинг 
концертларига кирардим. Бу ерда халқ арти-
сти Муслим Магамаев ва унинг турмуш ўртоғи 
Тома Синявская билан танишиб, кўп марта 

мулоқотда бўлдим. Жаҳон чемпиони Гарри 
Каспаров билан дона сурганман.

Мамлакатларимизнинг муносабатлари мус-
тақиллик йилларида янада мустаҳкамланди. 
Боку шаҳри марказида буюк бобокалонимиз, 
мутафаккир шоир Алишер Навоий ҳайкали 
ўрнатилди. Президентимиз ташаббуси билан 
Шуша шаҳрида умутаълим мактаби биноси 
қуриб берилди. Тошкентда Озарбайжон Рес-
публикасининг биринчи президенти Ҳайдар 
Алиевга ҳайкал қўйилди. Мамлакатимизда 
истиқомат қилаётган озарбайжон миллатига 
мансуб аҳоли учун барча сиёсий, иқтисодий, 
маданий-маърифий имкониятлар яратилган. 
Озарбайжон миллий-маданий марказлари 
ишлаб турибди.

Бир сўз билан айтганда, Ўзбекистон ва 
Озарбайжон келажаги порлоқ қардош-жон-
дош мамлакатлардир. Шундай экан, қар-
дошлик ришталарининг иқтисодий, маъна-
вий-маданий жиҳатдан мустаҳкамланиши 
ҳар икки мамлакат учун ўта манфаатли ва 
мустақиллигини янада мустаҳкамлашнинг 
муҳим омили бўлиб қолади.

Йўлдош СУЮНОВ,
«Маънавият фидойиси» 
кўкрак нишони соҳиби.

Viloyat hokimi 
vazifasini bajaruvchi 
Adiz Boboyev Global 
turizm forumi (GTF) 
tashkiloti vakillari bilan 
uchrashdi.

GTF – turizm, hukumat, 
investitsiyalar va innovatsiyalar 
sohasidagi global yetakchilarni 
birlashtiradigan va xalqaro tad-
birlarni tashkil etuvchi tashkilot. 
Har yili Global turizm forumi 
davlat rahbarlari, turizm vazir-
lari, bosh direktorlar va global 
investorlar ishtirokida Bryussel-
da o‘tkaziladigan asosiy yillik 
yig‘ilishga mezbonlik qiladi. 
Asosiy sammitdan tashqari, 
GTF yil davomida Yevropa, 
Yaqin Sharq, Osiyo va Afri-
kadagi asosiy turizm bozorlar-
ida xavfsizlik bo‘yicha sammit, 
sarmoyaviy davra suhbatlari, 
mintaqaviy forumlar va ixtiso-
slashtirilgan sammitlarni tashkil 
qiladi.

Global turizm forumi turizm­
ni rivojlantirish, iqtisodiy 
o‘sish, to‘g‘ridan­to‘g‘ri xorijiy 
investitsiyalarini jalb qilish, 
barqarorlik kabi yo‘nalishlarda 
mamlakatlarni targ‘ib etadi va 
inson resurslarini qo‘llab­quv-
vatlaydi. Global turizm forumi 
turizmni rivojlantirish orqa-
li iqtisodiyotni o‘zgartiradi. 
 Uning asosiy maqsadlaridan 
biri dunyo bo‘ylab turizmning 

ijobiy ta’sirini maksimal daraja-
da oshirish va global darajada 
turizmni barqaror rivojlantirish 
maqsadlariga erishish yo‘lidagi 
muvaffaqiyatlarga to‘sqinlik 
qiladigan salbiy ta’sirlarni mini-
mallashtirishdir. 

O‘tgan yili shunday forum 
Farg‘ona viloyatida o‘tka-

zilgan. Global turizm forumi 
tashkiloti vakillari bu yilgi das-
turga ko‘ra, mana shunday 
investitsion turizm forumini 
qadimiy Samarqand shahrida 
o‘tkazishni mo‘ljallamoqda. 
Uchrashuv davomida forum 
ishtirokchilari tarkibi, unda 
muhokama etiladigan masa­

lalar haqida so‘z bordi. 
Viloyat rahbari tashkilot 

nufuzi va faoliyatini yuqori ba-
holab, Samarqandda o‘tkazil-
ishi kutilayotgan forum yur-
timiz, umuman, viloyat turizm 
salohiyatini yanada oshirishda 
muhim ahamiyat kasb etishini 
ta’kidladi.

Viloyat hokimining yig‘ilishda aytgan bu 
gapi ko‘pchilikni "uyg‘otib" yubordi.
Ma’lumotlarga ko‘ra, viloyatda bahor 
mavsumida belgilanganidan ko‘proq 
daraxt va buta ko‘chatlari ekilgan. Biroq 
qarovsizlik oqibatida ularning aksariyati 
quriy boshlagan.

ISHCHI GURUH O‘RGANISHLARI...
Avvalo, bir narsani ta’kidlab o‘tish kerak, “Yashil 

makon” umummilliy loyihasi – daraxt va buta ko‘chatla-
rini ekib, parvarishlash davlatimiz rahbarining talabi va 
topshirig‘i hisoblanadi. Lekin ayrim mutasaddilar bunga 
panja orasidan qarab kelmoqda.

Masalan, A­378 avtomobil yo‘li bo‘ylab o‘tkazilgan 
o‘rganishlar shuni ko‘rsatdiki, joriy yil bahorda ekilgan 
daraxt ko‘chatlarining qariyb 70 foizi qarovsizlik oqi-
batida qurigan. Ularning aksariyati suvsizlikdan nobud 
bo‘lgan. Achinarlisi, ekilgan ko‘chatlarning holidan 
tegishli mas’ullar shu paytgacha umuman xabar olma-
gan: sug‘orish uchun o‘rnatilgan maxsus idishlarning 
birortasida ham suv yo‘q, ayrimlari sug‘orish tizimiga 
ulanmagan.

Endi aniq misollarga to‘xtalsak. Jumladan, transport 
boshqarmasi tomonidan rejalashtirilgan 4000 o‘rniga 
2000 tup daraxt ekilgan. Bugungi kunda ekilgan daraxt­
larning 80­85 foizi qurigan.

“O‘ztelekom” AK Samarqand filiali ham ayni 
shunday “ko‘rsatkich”ga ega. Ya’ni 7200 o‘rniga 
1750 tup daraxt ekilgan bo‘lib, bugun ularning 80­
85 foizi qurigan. Samarqand magistral gaz quvurlari 
boshqarmasi 3200 o‘rniga 1200 tup daraxt ekkan, 
ayni damda o‘sha ko‘chatlarning aksariyati qurib 
bo‘lgan.

“Hududgaz Samarqand” gaz ta’minoti tashkiloti, 
“O‘zenergoinspeksiya” viloyat boshqarmasi, “Hududiy 
elektr tarmoqlari” AJ Samarqand filiali, Chiqindi poli-
gonlarini boshqarish direksiyasi viloyat boshqarmasi, 
Chiqindilarni boshqarish va serkulyar iqtisodiyotini 

rivojlantirish agentligi viloyat boshqarmasi tomonidan 
rejada belgilangan daraxtlar ekilmagan.

Reja bajarilmagani bir muammo bo‘lsa, qayd qilin-
gan tashkilotlar tomonidan ekilgan daraxtlarning 75­80 
foizi qurigani yana bir masala.

Bundan tashqari, “Issiqlik manbai” DUK, Sa-
marqand davlat o‘rmon xo‘jaligi va hududiy o‘rmon 
xo‘jaliklari, Qurilish va uy­joy kommunal xo‘jaligi bosh 
boshqarmasi, Infratuzilmani rivojlantirish injiniring 
kompaniyasi davlat muassasasi viloyat bo‘linmasi 
tomonidan ekilgan daraxtlarning ham 60­65 foizi endi 
barg yozmaydi.

Shuningdek, Bulung‘ur va Jomboy tumani hudu-
didan o‘tuvchi M­39 hamda Oqdaryo va Ishtixon 
tumanlari hududidan o‘tuvchi M­37 avtomagistral 

yo‘llari yoqasida ekilgan daraxt ko‘chatlari parva-
rishini ham qoniqarli deb bo‘lmaydi. Bu yerlarda 
ham qovjiragan ko‘chatlarni ko‘rib, ta’bingiz xira 
bo‘lishi tabiiy.

Aslida ekilgan nihollar yo‘lning ko‘rkiga ko‘rk 
bag‘ishlab, hudud havosini mo‘tadillashtirib turishi 
kerak edi. Afsuski, “kasalni yashirsang, isitmasi oshkor 
qiladi” deganlaridek, bahor mavsumida “Yashil ma-
kon” umumilliy loyihasini “qo‘l uchida” bajargan ayrim 
mas’ullarning “asl yuzi” oradan ko‘p o‘tmay namoyon 
bo‘lmoqda.

Raqamlardan shu narsa anglashiladiki, bahorda 
qilingan xarajat va mehnatning aksar qismi havoga so-
vurilgan. Savol tug‘iladi, davlatimiz rahbarining talabini 
ayrim mutasaddilar tushunmaydimi?

NIMA QILISH KERAK?
­ Viloyat rahbari joylardagi ijtimoiy­iqtisodiy ahvolni 

o‘rganib yurganida bu holatga e’tibor qaratdi, ­ dey-
di viloyat ekologiya va atrof­muhitni muhofaza qilish 
va iqlim o‘zgarishi boshqarmasi boshlig‘i o‘rinbosari 
Dilshod Xushvaqov. ­ Bunda birinchi navbatda Samar-
qand davlat universiteti hamda agroinnovatsiyalar va 
tadqiqotlar instituti olimlaridan iborat ishchi guruh tuzil-
di. Ishchi guruh Samarqand shahridagi har bir daraxt va 
butalarning qurish sabablarini o‘rganib chiqdi.

Shu o‘rinda qayd etish lozim, ijtimoiy tarmoqlarda da-
raxt va butalarning qurishida har kim o‘z nazariyasini ilgari 
surib kelmoqda. Fakt shuki, ayrim o‘rinlarda suvsizlik bu 
muammoga sabab bo‘layotgani rost. Ammo ba’zi joylarda 
suvni xo‘jasizlarcha quyilayotgani ham ildiz chirish kasal-
ligini keltirib chiqarib, daraxt va butalarni nobud qilmoqda.

"Yashil makon" doirasidagi ishlarga raxna solayotgan 
uchinchi sabab, bu ­ turli kasallik va zararkunandalar.

Albatta, birinchi hamda ikkinchi sababni mutasaddilar­
ning mas’uliyatini oshirib, hal qilish mumkin. Ammo kasallan-
gan va zararkunandalar tufayli quriyotgan daraxt va butalarni 
asrab qolish uchun katta miqdorda mablag‘ kerak bo‘ladi.

Viloyat rahbari mahalliy budjetdan bu masalani hal 
qilib bergach, o‘simliklar karantini va himoyasi boshqar-
masi mutaxassislari ishga kirishib ketdi. Ular tomonidan 
Samarqand shahridagi har bir daraxt va butaga ishlov 
berib chiqilmoqda.

Kuzatishlar shuni ko‘rsatdiki, dori vositalari bilan 
berilgan ishlov yetarli emas. Shuning uchun o‘tgan 
hafta kuchli bosimdagi suv bilan yuvish ishlari amalga 
oshirildi. Albatta, kechasi amalga oshirilgan bu yumush-
larga o‘t o‘chirish mashinalari ham jalb qilindi.

Aytish mumkinki, viloyat hokimining nazorati va be­
vosita tashabbusi bilan amalga oshirilayotgan yumush-
larda tanaffus bo‘lmaydi. Shu maqsadda ayni kunlarda 
daraxt va butalarni tomiridan oziqlantirish ishlariga 
kirishilgan. Bu chora­tadbirlar boshqa barcha hududlar-
ga ibrat, kerak bo‘lsa namuna sifatida qilinmoqda.

Y.MARQAYEV.

Bitta daraxt qurisa, 
mas’ullar javob beradi

Муносабат

Ўзбек-озар 
тарихан бир-бирига яқин халқлар

Ўзбекистон ва Озарбайжон Республикаларининг ўзаро 
иқтисодий, маънавий-маърифий муносабатлари янада 
мустаҳкамланиб боряпти. Яқинда Президентимиз 
Ш.Мирзиёевнинг Озарбайжонга расмий ташрифи ва ушбу 
ташриф доирасида қатор иқтисодий, маданий-адабий 
аҳамиятга эга бўлган давлатлараро ҳужжатларнинг 
имзоланиши, Ўзбекистоннинг ушбу мамлакатдаги 
элчихонасининг янги биноси очилиши билан боғлиқ 
тадбирлар, «Ўзбекистон боғи» учун 8,5 гектар ер 
майдонининг ажратилиши бунинг ёрқин исботи.

GTF vakillari  
Samarqandda  

Qozog‘istonning Ostona shahrida o‘tkazilgan jahon kubogida samarqandlik 
Navbahor Hamidova olimpiada va uch karra jahon chempioni, turkiyalik Busenaz 
Surmenelini 5:0 hisobida mag‘lubiyatga uchratdi.

Ushbu g‘alaba orqali Navbahor raqibidan avvalgi ikki mag‘lubiyat uchun revansh oldi 
va jahon kubogida chempion bo‘lgan ilk o‘zbekistonlik ayol bokschiga aylandi.

Jahon 
kubogi sohibi  
bo‘lgan ilk o‘zbekistonlik 
ayol bokschi

Kun mavzusi



MATBUOT UYI

MUASSIS: Samarqand viloyati hokimligi

MANZILIMIZ: 140100, Samarqand shahri, Ulug‘ Tursunov ko‘chasi, 80-uy, Matbuot uyi.

Gazeta «Zarafshon» tahririyatining 

kompyuter bo‘limida sahifalandi. 

«Noshir lux» MCHJ 

bosmaxonasida chop etildi.

Korxona manzili: Samarqand 

shahri, Spitamen ko‘chasi, 270-uy. 

Bosishga topshirish vaqti: 

soat 18:30 da. 

Bosishga topshirildi: 

soat 19:00
Sotuvda 

narxi kelishilgan holda

Saytimizga o‘tish uchun 
QR-kodini telefoningiz 

orqali skaner qiling

Gazeta haftaning seshanba, payshanba va shanba kunlari chiqadi.

Bosh muharrir: Farmon TOSHEV

Navbatchi muharrir: 

G‘.HASANOV.

Navbatchi: 

O‘.XUDOYBERDIYEV.

Sahifalovchi: 

B.ABDULLAYEV.

QABULXONA: (66) 233-91-51, REKLAMA VA E’LONLAR:  (66) 233-91-56 
BO‘LIMLAR:   (66) 233-91-57, 233-91-58, 233-91-59, 233-91-61

С АМАРКАНДСКИЙ
ЕСТНИКВ

Gazeta O‘zbekiston matbuot va axborot agentligining Samarqand viloyat boshqarmasida 
2012-yil 30-martda  09-01 raqam bilan ro‘yxatga olingan. Nashr 100. Indeks 438. 
13 821 nusxada chop etildi. Buyurtma 374. Hajmi 2 bosma taboq, bichimi A-2

4 YETMISH TO‘RT YIL YASHAB, ANGLAGAN HAQIQATIM SHU 
BO‘LDIKI, YOSHING O‘TGANDAN KEYIN O‘ZING TOBE BO‘LGAN 
HUKUMATNING JIG‘IGA TEGISH BOTIRLIK EMAS, TELBALIK EKAN

2025-yil 12-avgust
SESHANBA

(Давоми. Бошланиши 89-сонда).
* * *

Бу - менинг иккинчи аёлим. Биринчиси, полеартрит ка-
саллигига учраб, бундан чамаси ўн беш йиллар муқаддам 
бандаликни бажо келтирганди. Қўл ва оёқ бўғинлари шишиб, 
бармоқлари қийшайиб қолди шўрликнинг. Кўп азоб чекди. 
Ундан икки ўғил (Мирзоанвар, Мирзокарим) ва бир қиз (Майса-
ра) кўргандик. Минг таассуфки, фарзандлар роҳатини кўрмай 
кетди бояқиш. 

Вафотидан икки йиллар ўтгач, қизим билан унинг қайнотаси 
шу аёлни топишди. Эри жарроҳ столида ўлган ва бир қиз билан 
қолган экан. Қизимизнинг номи ҳақида гап кетганда, биздай 
тақлидчи халқ оламда йўқлигини айтгиси келади кишининг. Аё-
лимиз телевизорда «Чолиқуши» сериали қаҳрамони Феридени 
кўриб, унга ҳаваси келган ва қизига шу номни танлаган экан.

Фериде чет тиллар институтида ўқийди. Тиришқоқ, кўнгли 
тоза, одобли қиз. Унинг харажатлари учун пул бераман, ижти-
моий фанлардан қийналиб қолганда, дарсларини тайёрлашда 
кўмаклашаман. Қийналганини эса кўзлари қизарганидан ва 
менга аллақандай умидворлик билан кўз ташлашидан фаҳмлаб 
оламан. Инглиз тилини ўрганаётган қизалоқнинг нозик миясига 
фалсафа, социология сингари фанларни тиқиштиришларининг 
сабабини билолмай хунобим ошади. Уйда фақат Фериде ҳамда 
Клара билан гаплашишни хуш кўраман. Улар нимаси биландир 
бир-бирларига муштаракдай бўлиб туюлади.

Хотиним дастлаб жуда камгап, тортинчоқ эди. Ҳозир кўп 
гапиради, айниқса, харажатлар, қимматчилик ҳақида сўз очил-
ганда, уни тўхтатиш қийин бўлади. Ҳар гал иш ҳақи, маошлар 
миқдорини ошириш ҳақида фармон чиққанда қувонмайди, 
аксинча, ўксиб кетади. Энди гўшт, сариёғ, тухум неча пулга 
қиммат бўлишини каромат қилади. Ва таассуфки, у ҳақ бўлиб 
чиқади. Шуниси ғалатики, аввалги хотиним ҳам бора-бора 
шунақа бўлиб қолганди. Эҳтимол, бунга муҳит, турмуш тар-
зимизнинг ўзи сабабчидир?! Бунисига чидаса бўлади. Аммо 
бу аёлнинг Кларани, гоҳида ўғилларим, қудаларимни ғийбат 
қилишга мойиллиги дилимга ўтиришмайди.

Ўғилларим ва қизим хусусида кейин, ўрни келганда, ба-
тафсил тўхталаман. Аввал Клара ҳақида гапиргим келяпти.

* * *
Обкомда ишлаганимда болалар уйида тарбияланган ҳам-

касб, дўстим бор эди. Интизомли, виждонли йигит эди. Рус 
қизига уйланди, фарзанд кўрди. «Жигули» машинаси янги 
чиққан пайтлар эди ўшанда. У машина харид қилди ва биринчи 
ҳафтадаёқ тажрибасизлик оқибатида автоҳалокатга дуч келди. 
Аниқроғи, тоғ ёнбағрида бошқаришни йўқотиб, машина йўлдан 
чиқиб, ағанаб кетганди. Хотини ўша ерда нобуд бўлган экан, 
шифохонага етиб борганимда ўзи тирик эди. «Ичим эзилиб 
кетган,- деди. - Қизимга эҳтиёт бўл». 

Эртаси уни тупроққа топширдик. 
Хайриятки, қизалоқ (Клара) жиддий зарар кўрмаган экан. 

Ҳеч гапдан бехабар норасидани шифохонадан тўғри уйимга 
олиб келдим ва қизим Майсара (Мая) иккаласига бир хонани 
ажратиб бердим. У рус мактабининг учинчи синфида ўқирди. 
Ёлғизланиб қолмасин деб, Майсарани ҳам шу синфга ўтказдик.

Ўрта мактабни (яхши ва аъло баҳоларга) битиришгач, 
ҳужжатларини медицина институтига топширишди. Ректорга 
кириб, бор гапни айтдим, илтимос қилдим. Шу сабаб бўлдими 
ёки омадлари чопдими, иккаласини ҳам қабул қилишди.

* * *
Нонушта қилиб олганимдан кейин чўнтагимдаги телефон 

музика чалиб қолади. Бу - қизим Майсара (уни Мая дейишга 
кўникиб қолганман) эканлигини тахминлайман. У зоҳирий 
хавотирлик билан соғлигимни суриштиради, қон босимим не-
чада эканлиги, ётишдан олдин қанақа таблеткалар ютганим 
билан қизиқади.

Бир қўшиқда: «Ўғил керакдир йигитга», деб хиргойи қи-
лишгани, ҳайтовур қулоғингизга чалинган бўлса керак? Ас-
лида, аввал қиз керак, деган хулосага келиб қўйганман. Мая 
телефон қилиш билан қаноатланмайди: кунора келиб, хабар 
олади. У икки юзимдан ўпганда, помада изларини артатуриб, 
дилимда: «бу дунёда ёлғиз эмасман», деган умидбахш фикр 
ўтади. Мая билан Клара энг оғир пайтларда ёнимда бўлган-
лигини эслайман. Шулардан бирини гапириб бермоқчиман.

Нафақага чиққандан кейин бир муддат университетда 
ижтимоий фанлардан дарс берганман. Ўшанда дам олиш кун-
лари қизларим, набираларимни музқаймоққа олиб чиқадиган 
одатим бор эди. Истироҳат боғининг йўлагидан ўтиб бораётга-
нимизда ва ҳеч кутилмаганда кимдир орқамдан келиб буйним, 
елкам аралаш мушт туширди. Қаттиқ зарбдан юзтубан бўлиб 
йиқилдим. Бу ҳам етмагандек, икки киши аёвсиз дўппослашди: 
кўзинг, юзинг демай тепкилашди, нокаслар. Қизларим дод 
солгунча, ёрдамга келишганди, уларни ҳам тепиб юборишди 
ва кўз очиб-юмгунча аллақаёққа гумдон бўлишди.

Одамлар тўпланишди ва мени шифохонага олиб кетиш-
ди. Рентген оёғимнинг болдир суяги дарз кетганини, бўйин 
умуртқаси қаттиқ лат еганини кўрсатди. Зудлик билан гипслаб, 
оёғимни кўтариб қўйишди. Тер, қон, йод ва бошқа нохушлик
ларнинг ҳиди бетон деворларига сингиб кетган; беморлар 
туни билан инграб, дод солиб ётадиган палатада қарийб бир 
ой дўзах азобларига юзма-юз бўлдим.

Эй, Худо дейман, қизларим, набираларим кўз ўнгида мени 
шу кўйга солгунча жонимни олсанг бўлмасмиди? Умрим бино 
бўлиб, бировнинг хотинига ола қарамаган, ҳеч кимнинг ҳақига 
хиёнат қилмаган, ҳар қандай корибаддан узоқ юрган бўлсам, 
бу не кўргилик, не жазо? Ким бўлди у иблис, олчоқлар?

Ўша куниёқ милиционер келиб кимдан гумоним борлигини 
суриштирди. Ҳеч кимни кўз ўнгимга келтиролмадим. Лекин 
бора-бора айрим гумонлар пайдо бўлди.

Мен дарс берадиган курсда, ўқишга ўз машинасида келади-
ган, саводсиз, аммо нописанд бойваччалар ҳам бор эди. Зеро 
уларга билим эмас, диплом керак эди. Аслида улар учун дипломни 
сотиб олиш муаммо эмасди, аммо, университетда ўқияпти ёки 
уни битирди, деган гапнинг ҳам аҳамияти бор экан-да..

Уларнинг жиғига тегишни, имтиҳондан йиқитишни хуш 
кўрардим. Ҳалиги ярамас безориларни шулар ёллаган бўлиши 
мумкин, деб ўйладим. Гумонимни ҳамкасб дўстимга айтгандим, 
у қўшилмади.

- Биринчидан, сиз баҳо қўймасангиз ҳам, улар ўқишни би-
тириб, диплом олишларини билишади. Чунки бойваччаларнинг 
ортида декан, ректор ва казо-казолар туришибди. Иккинчидан, 
сиздан ҳам қаттиққўл домлалар анчагина: дўппослаш зарур 
бўлса, аввал ўшаларга жазо беришарди, - деди.

Иккинчи гумоним. Ўша пайтларда (ХХ асрнинг саксонин-
чи-тўқсонинчи йиллари оралиғи) ошкоралик жўмраклари жилла 
очилганди ва шаҳримизда турли партиялар, ҳаракатлар гуруҳи 
пайдо бўлганди. Улардан бирининг йиғилишларига иштирок 
этардим. Бу норасмий уюшманинг рамзи водопровод жўмра-
ги эди. Жўмракни бурайдиган ҳалқа устига «қонунлар» деб 
ёзилганди. Бунинг маъносини кейин фаҳмлаганман. «Агар 

жўмрак катта очилса, сув ҳаммаёқни ювиб кетади, батамом 
беркитилса, қурийди, - дейишди. - Ошкоралик ва демократия 
ҳам шунга ўхшаш. Уни фақат қонунлар билан нормага солиб 
туриш талаб этилади». Бу йигитчалар сиёсатдан, ҳаётдан 
олисроқда эдилар. Сўз талашиб, демократияни талаб қилишса 
ҳамки, унинг туб моҳиятига етишга қувваи ҳофизалари ожизлик 
қиларди. Ёдимда, бир йиғилишда сўзга чиққан ўрта ёшдаги 
домла: «Бизнинг халқимиз бир умр амирлар, хонларга бўй-
синиб келган. Демак, биз ҳали кўп йиллар бир қўлида қамчи, 
иккинчи қўлида қанд тутган раҳбарга мойил бўлиб қоламиз», 
деди. Залдагилар бақиришди: «Ҳов, биз айиқ эмасмиз - йўқол 
минбардан! Шуларнинг барига қарамай бу яхши бошланиш 
эди. «Сен сиёсат билан шуғулланмасанг, сиёсат сен билан, 
албатта, шуғулланади», таъкидларди гуруҳ раҳбари ҳар бир 
йиғилишда аъзоларини фаолликка чорларкан. Назаримда, у 
ҳақ эди, ҳақиқат, айнан ана шундай баҳс-мунозараларда юз 
кўрсатарди, ёшларнинг онги чархланарди.

Улар газета чиқармоқчи бўлишди, ўзимни четга олмай, 
газетачи сифатида маслаҳатлар бердим.

Назаримда, уларнинг сиёсий рақиблари ёки идора мени 
гуруҳ раҳнамоси деб ўйлаган ва жазолаган бўлиши мумкиндай 
эди. Аммо яқинларим бу фикрга ҳам қўшилишмади: «Аввалоси, 
улар бундай пасткашликка борадиганлардан эмас, иккинчидан, 
жазолаш керак бўлса, сизнимас, гуруҳ лидерларини дўппос
лашарди», дейишди.

Шундай қилиб, бирор тўхтамга келолмадим. Лекин, «си-
ёсатнинг мен билан шуғуллангани шу эмасмикин» деб ўйлаб 
қоламан гоҳида.

Етмиш тўрт йил яшаб, англаган ҳақиқатим шу бўлдики, 
ёшинг ўтгандан кейин ўзинг тобе бўлган ҳукуматнинг жиғига 
тегиш ботирлик эмас, телбалик экан. Ўйнашмагин арбоб билан, 
дейишади. Ҳукумат эса катта нуфузга эга бўлган қўли узун 
арбоблар йиғиндисидир. Маслаҳат берганим учунгина мени 
шу кўйга солишган экан (тахминим тўғри бўлса) инсонни ҳар 
балога гирифтор қилиш улар учун тирноқ олишдек жўн иш.

Орадан йиллар ўтган бўлишига қарамай, ўша нохуш воқеани 
эсласам, хўрлигим келади. Душманингни ҳам бола-чақаси олдида 
бу кўйга солмасин, дейман. Ҳаво совуса, зарб еган оёғим, бўйним 
қақшаб, аламли кўнгилсизликни ёдимга солаверади.

Кексаликнинг аломатлари нималарда кўринади? Фақат 
касалликлар, жисмоний ожизликлар, нохуш хаёллардагина 
эмас, фикрни жамлаб ололмаслик, бир гапни бошлаб бошқа 
томонга ўтлаб кетиш, зарур пайтда керакли сўзни унутиш, 
хотиранинг бот-бот панд бериши ва ҳакозоларда.

Эрталабки нонушта, қизларим ҳақида сўз бошлаб, бошқа 
тафсилотларга ўтиб кетганим учун узр сўрайман.

Ўшанда, шифохонада ётганимда, Майсара билан Клара 
навбатчилик қилишарди. Оғриқдан азият чексам, овутишар, 
далда беришарди, егулигимни вақтида патнисда олиб кели-
шарди. «Ҳожатингизни мана бу идишга қилинг», деб ташқарига 
чиқиб туришарди. Тўғри, ўғилларим, бошқа қавмлар ҳам хабар 
олиб туришди, аммо қизларимнинг эминлиги, ашрафлиги, 
меҳрибонлигига тенг келадиганини кўрмадим. 

Раҳматли хотиним: «Қизларимизни яқин жойга чиқари-
шимиз керак: кексайганда хабар олиб туришади», деганда 
нақадар узоқни кўрганлигини ўйлаб қоламан гоҳида.

Обкомда ишлаганимда, Абдужаббор деган фан кандидати-
ни (марксистик атеизмдан диссертация ёқлаган экан) ходим 
қилиб беришди. Саводи ҳаминқадар бўлса ҳамки, илтифот ва 
тавозени ўрнига қўядиганлардан эди. Кейин кўтарилиб кетди 
ва Маяга совчи юборди. Ўғли институтда ўқирди ўшанда. Энг 
муҳими, қўшни маҳаллада туришарди. Биз рози бўлдик.

Клара иккаласини бир кунда тўй қилиш ниятим бор эди - бу 
мақсадга ҳам эришдим. Шаҳар чеккасидаги қишлоқда яшай-
диган - милиционер йигитчага кўнгил қўйган экан, бунисига 
ҳам фотиҳа бердик.

Ўшанда қизларим оппоқ либос кийиб, саломга келишганда, 
ўзимни йўқотиб қўйганман, аниқроғи, кўз ёшларимни кўрса-
тишдан чўчиганман. Маяни қучоқлаб пешонасидан ўпганимда 
дийдаларимни тия олдим, аммо Кларага келганда… Сабаби: бу 
мағрур ва ҳамияти баланд қиз биринчи бор: «дадажон» деб 
бағримга ташланди. У одатда, ота-онаси тирик пайтидагидек, 
«Ваҳоб Кабирович», деб мурожаат қилар, камдан-кам ҳоллар-
дагина юрагини очарди.

Тан оламан: одамёқмасман. Биров билан валақлаб ўтир-
гандан кўра ширин хаёллар суриш, китоб варақлаш, аввал 
айтганимдек, телевизордан жониворлар ҳаёти, бокс мусобақа-
ларини томоша қилиш мароқли деб биламан.

Аммо қудалар билан бўладиган муносабатда батамом ўзга-
риб кетишимни тан олмоғим керак: бировга гап бермайдиган 
сержағ, ҳазилкаш, гоҳида бачкана кишига айланиб қоламан.

Тўйдан кейин, қизларимнинг иккаласи ҳам бир хил хатога 
йўл қўяди, деб ўйламагандим. Ўзлари, эрларига тегишли кир-
ни ювиб, қолганларни нарига суриб қуйишган экан: оилада 
зоҳирий норозилик пайдо бўлибди. Рўзғордаги арзимас зиддият 
катта жиддиятларга сабаб бўлишини билганим сабаб уларни 
чақириб, роса уришдим.

Бу орада, собиқ атеист қудамиз ҳажга бориб келди, соқол 
қўйиб, салла ўради, «Ҳожи ака», деб мурожаат қилишимизни 
истаб қолди. Бундай пайтда, табиийки, оиладагилар ҳам ху-
дожўйлик томон юз буриши, кўникиши зарур бўлиб қолади. Мая 
эса русча ўқиган эди: хавотирим ошиб, у билан учрашганда, 
мусулмончилик таомилларини бажариш зарурлиги ҳақида 
гапирадиган бўлдим ва шукрки, саъй-ҳаракатларим беҳуда 
кетмади: қизим мослашди.

Кларанинг ҳаётида эса бошқа - анча жиддий муаммо юзага 
келди. Гарчанд бу қудамиз уйида мол боқса, қишда уйларида 
газ бўлмаса, ҳаммом қуришмаган бўлишса-да, Клара заррача 
нолимай, барига чидади. Аммо йил ўтмай, милиционер бошқаси 
билан юрармиш, деган гап чиқиб қолди, Қизим, гарчанд сир 
бермаса ҳамки, бу ҳолдан изтироб чекаётганини паришонхо-
тирлиги, камгап, одамови бўлиб қолганидан сезардим. Маса-
лани жилла бўлса ҳам тафтиш қилиш ўрнига, бу гаплар кўтара 
туҳматлигини таъкидлардим. Иккинчи йили Клара қўлидаги 
ўғилчаси билан қайтиб келди. Табиийки, уларни яраштиришга, 
қизимни қайтариб юборишга ҳаракат қилдим.

 - Онагинам,- дедим,- билсанг, оилани тутиб турадиган куч 
муҳаббат эмас, тоқат ва кўникмадир. Одамларнинг фисқу-фа-
содларига ишонма! 

- Ваҳоб Кабирович, ўйнашининг чақалоғини туғруқхона-
дан олиб чиққанини ўз кўзим билан кўрдим,- деди ва ўпкаси 
тўлиб, йиғлаб юборди. Овутмоқчи бўлгандим, алами чандон 
ошиб кетди - мени қучоқлаб, андуҳларини тўкиб сола бошлади:

- Дадажон! Нега ўшанда мен ҳам улар билан ўлиб кет-
мадим?!

Бояқишнинг менга «дадажон» деб мурожаат этиши, шу 
оғир дақиқаларда марҳум отаси билан ойисини эслаб қолгани 
сабаб ўзимнинг ҳам шафқат томирчаларим жадал тепиб кетди. 
У давом этарди: - Нима гуноҳим бор эди? Нима гуноҳим? Ҳам-
масига чидадим, ҳаммасига! У бетамиз сволоч учун нималар 
қилмадим?! Азобларимни сиздан ҳам, одамлардан ҳам яшириб 
юрдим. Шуми оқибат?!

У дилини дарддан фориғ этгунча йиғлаб олди, сўнг мени 
виждоним билан яккама-якка қолдириб, чиқиб кетди.

Бир бор уни дадаси автоҳалокатга йўл қўйган ёнбағирга 
олиб борганим ёдимда. Клара барини эсласа ҳамки, мудҳиш 
воқеани тилга олишга мурғак туйғулари бардош беролмасли-
гидан хавотир тортиб, атрофдаги гиёҳлар, жониворлар ҳақида 
кераксиз саволлар ёғдирган, мени ҳам, ўзини ҳам чалғитган-
ди. Бу гал эса унинг дардлари беҳудуд эканлигини ҳис этиш 
қийин эмасди.

Бу гапга йигирма йилдан ошди. Унинг ўғли, яъни набирам 
Темур ҳозир экономика факултетида ўқийди. Иқтидорли бола. 
У билан гаплашишни хуш кўраман. Дона-дона қилиб, мантиқли 
гапиради. Аммо йигирма йилдан бери виждоним эзилади: нега 
бундай қўпол хатога йўл қўйдим - шўрлик Кларанинг оиласи-
да нохуш гаплар, ғурбатлар бошланганда бормадим, куёвни 
уришиб, йўлдан қайтармадим, қудалар билан бақамти ўтириб 
гаплашмадим. Дўстим ўлими олдидан қизининг тақдирини мен-
га ишониб топширганди. Мен ношуд эса ота эмас, томошабин 
ролини бажардим. Бу гуноҳимни кечиролмайман! 

Гуноҳ - келажакда пистирмада туриб, нақ юрагингни мўл-
жаллайдиган овчига айланишини ҳисобга олмаганимдан ўки-
наман.

Модомики, қизларим ҳақида анчайин батафсил гапирган 
эканман, ўғилларим тўғрисида мухтасарроқ ҳикоя қилмасам, 
адолатдан бўлмас. Худо менга икки ўғил берганини айтган 
эдим. Каттаси Мирзоанвар - муаллим. Хотини ҳам мактабда 
ишлайди. Бир ўғил, бир қизлари бор. Микрорайонда, икки 
хонали уйда яшашади. Эр-хотиннинг топгани рўзғорга учма-уч 
етади, аммо ҳеч қачон нолишмайди. Ҳар гал мактабга алоқа-
дор кишилар билан суҳбатлашганимда, бугунги муаллимнинг 
аҳволи хароб экан, деган хулосага келаман. Педагогнинг аксар 
вақти болаларга таълим беришдан кўра, аллақандай ҳужжат-
ларни тўлдириш, болаларни дала ишлари, мактаб таъмири, 
кўча супуртиришга сарфланиши нохушдир. Бунинг устига 
шўрликларни «қизил матбуот»га мажбурий обуна қилишлари, 
аллақандай таъмагирларга пора беришга вазият яратишгани 
аянчли ҳолдир. Бундай пайтда, беихтиёр ҳазрат Беҳбудий-
нинг ўлимдан олдин айтгани ёдимга тушади: «Маориф йўлида 
ишлайдургон муаллимларнинг бошини силангизлар! Ўртадан 
нифоқни кўтарингиз! Туркистон болаларини илмсиз қўйман-
гизлар»! Буюк маърифатпарвар ана шу гапни ўтган асрнинг 
ўн тўққизинчи йили айтган эди. Шунча йил ўтиб, бу борада 
силжиш бўлмаганлиги хунобимни оширади.

Иккинчи ўғлим милиционер эди. Хотини даштдаги 
чекка қишлоқдан. Улар Тошкентдан қайтишда, поездда 
танишиб қолишган. Фарзандлари бор. Келин аллақандай 
драма тўгарагига қатнашади, монологлар айтади, шеър 
ёзади, деб эшитганман, аммо кўрганим йўқ, зеро, кўришга 
хушим ҳам йўқ.

Икки йилча муқаддам ўғлимиз вазифасидан воз кечиб, 
ўзини ишбилармонликка урди: ширин кулчалар, булочка-
лар пиширадиган цех очди. Қимматбаҳо ускуналар харид 

қилди, одамларни ишга олди. Бу ҳолдан, зоҳиран қувондим, 
албатта. Иши ўнгидан келиб, машина олди, хотинини тилла 
тақинчоқларга кўмди. Кўрмаганнинг кўргани қурсин, деганла-
ридек, келин талай корибадлар чиқарди. Аввал Клара билан 
жанжаллашди, уни «ўрис» деб камситди. Миллий ғурур би-
лан миллий маҳдудлик, миллатчиликни бир-биридан атайин 
фарқламайдиган хунук одат пайдо қилди. Эҳтимол, бу иллат 
унда аввалроқ бўлгандир ва эндиликда тилло занжирлар оғир-
лик қилаётгандир, деб ўйлаб қолардим гоҳида. Бора-бора ҳар 
замонда бир келадиган онасини ҳам хушламайдиган бўлди, 
аниқроғи, аёлнинг катта рўмоли, оёғидаги эски калишидан ор 
қиладиган қосирликларга йўл қўйди. 

Аммо кўп ўтмай, Мирзокарим қандай тез бойиган бўлса, шу 
суратда камбағаллашиб борди. Машина, зебу зийнатлар сотилди, 
қарзлар кўпайди. Маълум бўлишича, шаҳардаги нон комбинати 
ҳам худди шундай кулча, булочкалар чиқариб, нархини ҳийла 
арзон қилган ва оқибатда ўғлим инқирозга учраган, яъни банкрот 
бўлган экан. Карл Маркснинг «Капитал»идан, биз бугун бозор 
иқтисоди, деб атайдиган капиталистик тузумни фош қилиб, катта 
корхоналар кичикларини бешафқат «еб» юборишини ўқиган 
эдим, аммо унга гувоҳ бўлишни хаёлимга келтирмагандим. 

Ҳозир ўғлим хотини билан Кореяга ишга кетиш ташвишида 
юрибди. «Отам кекса, касалванд; ўлиб қолса таъзияга етиб 
келолмайман-ку», деган фикр калласига келмаётганлиги бир 
жиҳатдан, мени ўкинтирса ҳамки, хонадонимда дилсиёҳлик
ларга сабаб бўлган келиннинг башарасини кўрмайман, деган 
юпанч қувонтиради.

Ўғилларим билан оралиқ масофа сақлайман. Уларни яхши 
кўрсам ҳамки, буни сездирмаслик ҳаракатида бўламан, зоҳиран 
назорат қиламан, аммо ўзимни лоқайд, бепарво қилиб кўрсата-
ман. Масалан қизларим: «дадажон» деб мурожаат этса, ички бир 
қониқиш сезаман, аммо ўғилларим шундай деса, бу ялтоқланиш 
бўлиб туюлади. Уларни деярли урушмайман, аммо алланима-
ларнидир кесатиб, пичинг қилишдан ўзимни тиёлмайман. Мир-
зокарим: «Кореяга кетаяпман: биринчи маошимдан сизга нима 
юборай», деди, жилла сохтакорлик билан. «Хотинингни актёр деб 
эшитган эдим, сен ҳам яхши роль ўйнар экансан», дедим жавобан. 

Нонуштадан кейин Кларанинг эшигини секин тақиллатаман. 
У диванда ялпайиб ўтирганича, Россия телевидениесидан ал-
лақандай кўрсатувни томоша қилаётган бўлади. Мени кўриб, 
қувонади, ўрнидан туради. Атрофда тартибсизлик: сочилган 
газеталар, тўкилган шпилкаларни кўраман, калламга: булар 
бари руҳнинг тушкунлигидан ёки кўнгилда аллақандай пинҳо-
ний ниятлар пайдо бўлганидан далолат, деган фикр келади. 
Шундай бўлсада, уни тергаб қўяман:

- Уёқ-буёғингга қараб ўтирсанг бўлмайдими?
У индамайди.
– Нега чойга чиқмадинг, - дейман бунинг сабабини билсам 

ва қандай жавоб қайтаришини тахминласам ҳам.
- Ўзингиз биласиз: келинингиз билан хотинингизни ёқтир-

майман,- дейди у ва қўшиб қўяди: - уларнинг ҳам мени кўришга 
кўзлари йўқ.

Аёл зоти ҳақида ўйлаб қоламан. Уларнинг бири иккинчи-
сидан топиши муқаррар бўлган хатолар ва шу асосда авжига 
чиқадиган ғийбатларнинг нохуш оқибатларини хаёлимдан 
ўтказаман. Кейин кераксиз нарсалар ҳақида гаплашамиз, 
насиҳатлар қилган бўламан ва хайрлашиб, чиқиб кетаман.   

Ишга боришда Регистон майдонидан ўтаман. Эсимни тани-
ганимдан буён бу обидаларни таъмирлашади, аммо охирига 
етказишолмайди. Бир замонлар ичкари томонга оғиб кетган, 
филхартум симлар билан боғлаб қўйилган минорани, унинг 
тикланганини эслайман, аммо на минора ва на гумбаз дилимга 
завқ беради. Айниқса, катта-кичик меҳмонлар келадиган бўлса, 
бу ердаги йўлларни беркитишиб, милиционерлар одамларни 
йўлатмай қўйганини кўрсам, қон босимим муқаррар ошади. 
Бирор мамлакат сардори ташриф буюрадиган бўлса, автомобил 
йўлларигина эмас, тратуарлар ҳам бир кун олдин ёпилади. 
Бундай пайтда кўплар қатори айланма йўлдан ўтаман ва кўп 
ҳолларда чарчаб қоламан. 

Баҳор пайти эди. Эрталаб борсам, йўллар тағин берк.
- Клинтон келяпти,- деди таниш милиционер.
Аммо ўша куни АҚШ президенти ташриф буюрмагани аён 

бўлди. Эртаси ҳам беркитишди. «Клинтоннинг ўзи эмас, хотини 
келармиш», дейишди бу гал. Фақат тушдан кейин Клинтоннинг 
ўйнаши келиб кетгани аён бўлди.

Шундан буён йўлни тўсишса, милиционерга ҳазил аралаш 
пичинг қиламан: «Клинтоннинг ўйнаши келяптими»? У кулиб 
қўяқолади.

Йўл-йўлакай ўзбек, рус, инглиз тилларида; кирил ва ло-
тин имлосида ёзилган шиорлар, вивескалар, рекламаларга 
кўз югуртираман. Бу ёзувлардаги имловий хатоларни аввал 
кўрганман ва уларни тузатишгандир, деган илинжим ҳар гал 
оқланмай қолаверади. Шунда овоз чиқариб, ўзимни койийман: 
«Ваҳоб, сен кўзгуга боқсанг ҳам, аввал ундаги доғни кўрасан!» 
«Хўш, дейман жавобан,- бу ёзувлар шаҳримнинг кўзгуси-ку - 
улар тоза бўлиши керак эмасми?» Ўз-ўзимга гапираётганимдан 
хижолат тортиб, ён-атрофга кўз ташлаб қўяман.

Бу майдондан ўтгандан кейин ўтириб, нафасимни ростлаб 
оламан. Уёғи - яқин. Мен идорага етиб келганимда қоровул билан 
фаррошдан бошқа ҳеч ким бўлмайди. Улар билан яхши муомалада 
бўламан ва хонамда ўтириб, таҳрир қилишни бошлайман; шу 
билан бирга хом-хатала тайёрланган ёки шубҳали материалларни 
муҳаррирларга қайтараман. Ишхонада раҳбарлардан чўчишмаса 
ҳамки, мендан ҳайиқиб туришади. Бир неча кун давомида ёзган 
ёки тайёрлаган ҳикоя, мақоласининг устига қизил ручка билан 
чизиб, қайтариб беришим, улар учун жуда ноўнғай ҳол, албатта! 
Лекин нафсиламбирини айтганда, уларнинг мендан чўчиб туриши 
дилимга зоҳирий қониқиш, қувват ато этади.

Аслида таржимон бўлиб иш бошлаганимни айтган эдим. 
Бир куни чопдан чиққан газетани ҳаммалари кўкка кўтариб 
мақташаётганда, ғашим келди: биттасини олиб, дуч келган 
саҳифани очсам, галстук таққан ҳабашнинг сурати теска-
ри бўлиб кетган экан. Тагхатни ўқисам, диктатура кучайган 
Африкадаги бир мамлакатнинг шоири бўлиб, ўша юртнинг 
мадҳиясини ёзган экан. Қаердадир бир нигилистик фикрни 
ўқиган эдим: “...мадҳия ўртача шеър бўлиб, уни истеъдодсиз 
ёки шу куйга тушиб қолган маддоҳ шоирлар ёзади” деб. Зеро 
“мадҳия” билан “маддоҳ” сўзларининг ўзаги ҳам бир.

Хуллас, саҳифаларда имловий хатолар, такрор сўзлар, ман-
тиқсиз иборалар кўп эди. Бир гапда «билан» сўзи уч бор такрор-
ланган, «нозима» «лозима» шаклида ёзилган, «янги қўшнилар» 
ибораси «ҳанги қўшнилар» бўлиб кетганди. Муҳаммад пай-

ғамбарнинг таржимаи ҳолида хатолар бор эди, 
Бертельс билан Бартольд фаолияти чалкашти-
риб юборилганди. Қизил ручка билан барини 
тузатиб, «катта»га олиб кирдим. У синчиклаб 
ўқиди-ю, тутақиб кетди. Зудлик билан муҳа-
рир-у мусаҳҳиҳларни чақириб, роса тузлади. 

Нусрат РАҲМАТ.
(Давоми келгуси сонда).


